
Кіріспе

Орман – өсімдіктің көптеген пішіндерінен тұратын, жердегі өсімдік жамылғысының негізгі түрінің бірі, олардың ішінен ағаштар мен бұталар, екінші кезекте, бұташықтар, шөптер, мүктер, қыналар және тағы басқалар басты рөл атқарады. 

Орман, қандай да болмасын, өсімдік тәрізді, қоршаған ортамен тығыз байланыста және динамикалық бірліктер бола отырып, оны құрайтын өсімдіктердің бірге өсіп – өнетіндігі, бір – біріне әсер ететіндігі орманның өзіне тән сипаты болып табылады. 

Организм мен ортаның өзара байланысын, организмдер мен орта арасындағы өзара  ықпалды, жердің тірі жабылғысының тіршілік заңдылықтарын зерттейтін ғылым экология. 

Орман экологиясы биогеоценоздарды, яғни популяцияларды және әр түрлердің аумақтық жиынтығын зерттейді. 

Биогеоценоз – биологиялық ортаның алғашқы қарапайым бірлігі. Ол орман өсімдігі мен орта бірлігі екенін өте анық көрсетеді. 

Орман экологиясында екі мәселені алып қарауға болады: экологиялық факторлардың орман тршілігіне ықпалы және сондай ақ ерекше, өзіне ғана тән орман ортасының құрылуы. Осылайша, орман экологиясы міндетіне орта жағдайларының орманға ықпалының  сипатын, сонымен қатар орманның өзіндік алып жатқан аумағы мен жақын жақын жатқан кеңістігіне әсерін зерттеуде кіреді.  

Орман биоценозында өсімдіктер тіршілігіне әсер ететін барлық экологиялық факторлар биотикалық,  абиотикалық және антропогендік деп бөлінеді. Ормандағы биотикалық факторларға өсімдіктердің, жануарлардың, микроорганизмдердің бір біріне әсер ететін ықпалы жатады.  Өсімдіктер арасындағы өзара қарым қатынас пайдалы яғни ол бір түрдің өркендеуіне бағыттайды, бәсекелестік қатынас болуы  мүмкін.

Антропогендік факторларға немесе адам іс-әрекеті факторларына орманды кесулер мен орман  өрттері, мал жаю мен шөп шабу, орманды жерлерді құрғату мен тыңайтқыштар енгізу, орманның сүректен басқа өнімдерін дайындау, адамдардың демалысы үшін  орманды пайдалануы жатады. 

Табиғатта барлық экологиялық факторлар  бір бірімен байланыста болады.

Тақырып 1. Орман морфологиясы 

Мақсаты: орманның морфологиялық ерекшеліктерімен танысу, оның негізгі компоненттерін ажырата білу.
 Жоспар:

1. Орман жалпы сипаттама 

2. Орман өсімдіктерінің компоненттері

Әдістемелік нұсқау

Орман – жер шарының негізгі түрлерінің біреуі, яғни  әртүрлі аралас  өсімдіктердің  күрделі  қарым – қатынасы, бірақта  көлемі, құрылымы, құрамы,  көбеюі, көректенуі және басқа  белгілері  бойынша айырмашылығы бар.  Ал өсімдіктер ішінде ағаштар басты орында. Бірақта көп ағаштарды  орман деп атауға болмайды. Өйткені олар бір-бірінен  алшақ   орналасып , қатар-қатар тұруы мүмкін, сондықтан олар саябақ  немесе демалыс бағын  құрастырады. 

Орман өсімдік қауымдастығының компоненттері ( құрам бөліктері) 
Орманның негізгі компоненттеріне мыналар жатады: алқа ағаштар, сүрекдің, өскін, өсімтал, орман астары, топырақ тірі жамылғысы және орман төсемесі, ризосфера және сатыдан тыс өсімдіктер. 

Алқа ағаш – ағаш пен бұта өсімдіктері және тірі топырақ жамылғысы бойынша біртекті орман учаскісі. Алқа ағашқа белгілі бір учаскеде өсетін барлық ағаштар, бұталар, шөптесін өсімдіктер, мүктер мен қыналар кіреді. 
Сүрекдің – алқа ағаштың негізгі құрамдас бөлігі болып табылатын ағаштар жиынтығы. Бұл орманның аса маңызды компоненті, негізгі құрамдас бөлігі. 

Өскін – ағаш өсімдіктерінің орман шымылдығы астында немесе кесілген ормандағы сүрекдіңді құрауға қабілетті жас ұрпағы. 

Жас ұрпаққа ең алдымен сүректі өсімдіктердің бір жастағы балғын нмесе санақ жүргізген жылы пайда болған балғын өсімдіктер жатқызылады. Тірі қалған жағдайда олар 3-5 жасқа дейінгі, ал солтүстік жағдайында -10 жасқа дейінгі өздігінен өскен жас ұрпаққа айналады. 

Өсімтал – жанына көлеңке түсіре отырып, басты ағаш діңінің өсуін жеделдетуге және пішінінің жақсаруына ықпал ететін сүректі ағаш немесе бұта түрі. 

Әдетте өсімтал ретінде, көлеңкеге төзімді ағаш-бұта түрлері қалыптасады. Өсімталды жас кезінде баяу өсетін түрлер, мысалы емен тәрізділер қажет етеді. 

Орман астары – орман шымылдығы астында өскен және қазіргі өсіп өніп тұрған жағдайында сүрекдіңді құрауға қабілетсіз бұталар, стрегірек сүректі ағаш түрлері. 
Біздің ормандарда кезедесетін бұталардан орман астарына жататындары: арша, шетен, тал, ұшқат, қарақат, сыңғақ итшомырт, шаттауық. 

Орман астарының орман өсірушілік маңызы өте зор. Ол топырақ  қорғау рөлін орындайды, яғни орман топырағын шөптесін өсімдіктер басып кетуін тежейді, көптеген пайдалы құстар мен аңдардың баспанасы болып табылады. 

Бақылау сұрақтары:

1. Орман фитоценозы дегеніміз не?

2. Орман қандай құрам бөліктерден құралады?

3. Алқа ағаш пен сүрекдің туралы анықтама беріңіз.
Тақырып 1.1 Қарағайлы орман морфологиясы бойынша зертханалық жұмыс

Мақсаты:   қарағайлы орманның жарық көп түсетін және ашық,құрғақ жерлерінде кездесетін өсімдіктермен, олардың өсу ортасымен танысып биоморфологиялық сипаттама жасау; 

Әдістемелік нұсқау

Қарағайлы орманның негізгі тұқым құраушы түріне кәдімгі қарағай мен арша жатады.Қарағай жалаң тұқымдылардың ішінде кеңінен тараған, қылқан жапырақтылар класының өкілі. Оның басқа өсімдіктер мен салыстырғанда өсу ортасына, яғни топыраққа, қоятын талабы төмен, ол құмды құрғақ, тау тасты жерлерде тіршілік ете алады, бірақ жарық сүйгіш өсімдік. Сабағының сыртын қалың қатпарлы қыртыс жауып, сыртқы ортаның әр түрлі жағымсыз жағдайларынан сақтап тұрады. Қарағайдың сабағы моноподиалдық жолмен бұтақтанады, биіктігі 40м. Негізгі сабағында шоқтанған бұтақтар пайда болып, жыл сайын буын түзеді. Қарағайдың жасын осы негізгі сабақтағы пайда болған буындардың санына байланысты, яғни төменнен жоғары, санап анықтайды. Жанама бұтақтарындағы қысқарған өркендерде екі екіден қылқандары орналасады. Қылқандар әрбір 3-4 жылда бір рет түсіп, жаңадан пайда болып отырады. Төменде бірінші пайда болған жанама бұтақтар жарықтың нашар түсуіне байланысты қурап, өліп отырады. Сондықтан қарағайлы орманда орманның басқа түрлерімен, мысалы аралас орманмен, салыстырғанда жарық мол болады. Қарағайлы орманның топырағының ерекшелігі, топырақтың үстіңгі бетін күзде түскен қылқандар, қураған бұтақтар мен басқа өсімдіктердің жапырақтары, бүрлер қалың төсеніш қабат құрап жауып жатады.  
Қарағайлы орманда, басқа ағаш тектестермен салыстырғанда, қарағай басым. Ал басқалардан қайың, көк терек кездеседі. Бұта тектестен шамалы түрде және өзіндік ярус құрмай итмұрын, тобылғы, долана, қара ырғай, үшқат және арша кездеседі. Шөптесін өсімдіктер қарағайлы орманда оқта-текте кездескенімен, түр жағына әр түрлі болып келеді. Мысалы: қоңырбас, бетеге, боз кілем, қоян от, саршатыр, мысық табан, бөдене шөп, ал тау шатқалдарында – мыңжапырақ, жусан кездеседі. 

Тапсырма:
1 Қарағайлы орманның жарық көп түсетін және ашық, құрғақ жерлерінде кездесетін өсімдіктерімен, олардың өсу ортасымен танысып биоморфологиялық сипаттама жасау; қарайғайдың даму циклімен танысу. Сукулентті өсімдіктерімен: қоян от, боз кілем және мәңгі жасыл өсімдіктер  қарағай мен дөңгелек жапырақты алмұрт шөп, басқа ксерофиттерден: тасшүйгін, мысықтабан т.б.

2 Қарағайлы орманның көлеңкелі жерлерінде, ылғалды ортада кездесетін өсімдіктерімен танысу: папоротниктер, көкек зығыры, орман бүлдіргені т.б. Көкек зығырының даму циклі мен танысу ( гаметофит жәнек спорофит). 
3 Қарағайлы орманнан жиналған  өсімдіктерді гербарийден қарастыру.  

Бақылау сұрақтары: 
1. Қарағайлы орманның негізін құраушы сүректі ағаш түрлерін атаңыз.
2. Қарағайлы орманда бұталардан қандай түрлер кездеседі?

3. Қарағайлы орманда шөптесін өсімдіктерді атаңыз.
Тақырып 2. Орман – табиғи жүйе 

Мақсаты: орман алқабындағы биогеоценозға жалпы сипаттама беру.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                              
Әдістемелік нұсқау

ХІХ ғасырдын өзінде тірі организмдердің уақытпен кеңестік бойынша біртұтас ұйымдасқаны, олардың абиотыкалық ортамен өзара байланысы туралы көз қарастар кең тарала бастаған .

  К. Мебус биологиялық қауымдастығы туралы ұғым енгізді, онда түрлермен дарақтар жиынтығы тұрақты шектеуде және сұрыптала отырып , белгілі аумақты үзіліссіз иемденеді.

Орман жүніндегі қазіргі ғалымның негізгі қалаушысы Г.Ф Морозов- сүректі және басқа өсімдік организмдері,сондай – ақ, жануарлар жағрапиялық орта өкімімен тіршілік ететіндер арасындағы байланыстыра туралы идеяны өмірге біртіндеп енгізе бастады. 

  ХХ ғасырдың басында Ф. Клементстің, толық дамыған биологиялық қауымдастықтың кең көлемде белгілі болады. Бұл биологиялық қауымдастық қоршаған өлі ортадан қалайда бөлектенген дегенді білдіреді. 

Содан кейін белгілі сыртқы ортамен мекендейтін тірі организмдер бір-бірімен және қоршаған ортамен бірегей физикалық жүйемен байланысқан деген ғылыми идеялар таныла бастады.

1935 жылы А.Тенсли осындай өзара байланыстаға кешендерді белгілеу үшін « экожүйе» терминін ұсынды, мұнымен табиғаттың тұтас қосымша жүйелері ұғындырылды, мұнда организмдер,сондай – ақ, бейорганикалық факторлар біршама тұрақты жағдайда тұрады, әрі жетекші компонент өсімдік болып табылады.

 Тірі және өлі табиғаттың байланысы жөніндегі ғылым үшін В.И. Вернадскийдің «биосфера» ілімінің маңызы зор.  

 Ол тіршіліктің абиотикалық ортаға (атмосфера, гидросфера,литосфера) даусыз әсерін және осыған байланысты ерекше биологиялық жанама табиғи денелердің, мысалфы топырақтың қалыптасуын көрсетті. ХХ ғасырдың 40- жылдарының басында табиғи кешендерді басқару міндеттерін шешу кезінде
 В.Н.Сукачев биогеологиялық қауымдастық жөніндегі ілімнің негізін қалады. Ол мынадай анықтама берді: «Биогелценоз-

жер бетінің белгілі тартылысында табиғи құбылыстардың                                                                                                                                                                                                                                                                                                                                                                                                                                                                                                                                                                                                                                                                               (атмосфераның, тау жыныстарының, өсімдіктердің, жануарлармен топырақ организмдері дүниесінің ) және гидрологиялық жағдайлардың, олардың компонентерінің өзді-өзімен, заттармен қуаттардың бір – біріменқатынас түрлері және ішкі қарама – қайшылыққа тұрақты қозғалыста және даму болатын жиынтығы» .

Сонымен, биогеоценоз-бұл биоценоз құрайтын жанама орта – экотоп және тірі организмдердің биокостық жүйесі. Экотоп өз кезегінде климатоп пен эндотоптан ( топырақ – жер жағдайлары) құралады.

Биологиялық қауымдастықтың құрамына өсімдіктер (фитоценоз), жануарлар ( зооценоз) және микроорганизмдер ( микробоценоз) кіреді. Олар екі  трофикалык топтарды көрсетеді: автотрофтар - органикалык заттарды құрау үшін күн қуатын пайдаланатын өсімдіктер және гетеротрофтар - энергия ретінде автотрофтар құрған органикалык затгарды пайдаланушы жануарлар, бактериялар, саңырауқұлактар.
   Биогеоценоз және экожүйе – өте жақын ұғымдар. Бірақ, экожүйе мөлшерсіз құрылым ретінде ұғындырылады. Бұл орман ішіндегі шіріген түбір, жеке ағаш және осы түбір мен ағаш орналасқан өсімдік қауымдастығы (фитоценоз) болуы мүмкін және т.б.
 Биогеоценоз өсімдік кауымдастығы шегіндсгі экожүйе. Бұл түрғыдан биогеоценоз - өсімдік жамылғысын, әсіресе, орманнын аса қолайлы өлшем бірлігі.

Жүйеге кіру сыртқы қуаттың келуін сипаттайды, ал кері байланыс бөліктері жүйені орнықты тепе-теңдік жағдайда ұстаудың қажетті шарты болып табылады.

И.С.Мелехов (1980) бойынша, орман табиғи жүйе ретінде мынандай ерекшеліктерімен:

1) күрделі кешенді ұйымдастырылуымен, организмдер мен қауымдастықтардың (ценоздардың) өзара байланыстылығымен, осы кешендегі организмдермен, ортаның бірлігімен;

2) динамикалық тепе-теңдікпен, орнықтылығымен, орман қауымдастығының барлық бірлігі ұзақ даму (эволюция) және табиғи іріктеу нәтижесінде жасалғанымен;

3) жоғары қабілеттің қалпына келуімен және жаңаруымен;

4) энергия мен заттың ерекше тендігімен, тұрақты биологиялық айналымымен және алмасуымен, сонымен қатар, заттардың биогеоценоздардан шығуымен, олардың косылуымен;

5) процестердің динамикасымен, орманның орныктылық пен тұрақтылықка талпынысымен, күрделі қарама- қайшы өзара ықпалымен;

6) жағрапиялық шарттылығымен сипатталады.

Табиғат жуйелерінің соңғы ерекшелігіне назар аудару қажет. Жағрапиялық шарттылык белгілі бір мөлщерде экожүйелердің (биогеоценоздардың) қайталанбастығын алдын ала аныктайды. Бірақ олардың қасиеттерін зерттеу, дамуын болжау, адамның жасампаз қызметін ұйымдастыру үшін сипаттамалары бойынша жакын биоцеоценоздар түрлерге (мысалы орман түрлеріне) және басқа сапалық жағынан ұқсамайтын топтарға, кластарға бірігуі мүмкін.

Экожүйелердің тұтастык қасиеттерін зерттеу құрылымдардың және  оларың  функцияларының болжам сипатты қасиетгеріне қарай үлкен қияншылықтармен ұласады.
Бақылау сұрақтары: 

1. Биогеоценоз ұғымын кім енгізді және оны қалай түсіндіріп бере аласыз?

2. Экожүйе терминін кім алғаш рет енгізді және оны түсіндіріп беріңіз?

3. Орман биогеоценозы дегеніміз не?

Тақырып 2.1 Таулы алқаптың шырша орман биогеоценозы бойынша зертханалық жұмыс
Мақсаты:  таулы алқаптың шырша орман биогеоценозымен танысу.
  Әдістемелік нұсқау

Алматы маңындағы Іле Алатауындағы шыршалы орман биогеоценозының ерекшеліктері. Бұл алқаптағы шыршалы орман биогеоценозы ғасырлар бойы бірте – бірте қалыптасқан, әрі көп өзгеріске ұшырамай қоймаған тұрақты экологиялық жүйеге жатады. Іле Алатауындағы шыршалы орман биогеоценозында басым орынды Тянь-Шань шыршасы немесе шренк шыршасы алады. Бұл алқапта шыршадан басқа да көптеген өсімдік түрлерін кездестіруге болады, шырша қылқандарында микроскоппен ғана көрінетін өте ұсақ саңырауқұлақтарды, ал бұтақтарында өсіп тұрған қыналарды көреміз. Шыршалы орман ішінде атмосфералық ауаның құрамы да өзгеше болады, шыршалар қалың өскен жерде олардың төменгі бұтақтарындағы қылқандары бірте бірте түсіп қалады, өйткені оған күн сәулелері толық түсіп үлгермейді. Шыршалы орманда басқа да ағаштар, мысалы Тянь-Шань шетені, тағы басқа ағаштар және бұтаның көптеген түрлері, шөптесін өсімдіктер, мүктер өседі. Ондағы орта жағдайы көптеген жануарлар түрлерінің тіршілігі үшін де қолайлы мекен болып табылады. 
Шыршалы ормандағы шырша популяциясының құрамы да әртүрлі болып келеді, онда негізінен, өсіп келе жатқан жас шыршалардың басым екені бірден байқалады. Шырша популяциясында жас ерекшеліктеріне қарай екі топты байқаймыз. Биік өскен шыршалар табиғаттан өз қажетін керегінше алып, тұрақты қалыпты жағдайға көшкен, ал жаңадан өсіп келе жатқан шыршалар үшін алдағы уақытта қаншама жарық, ылғалдылық және қоректік заттар қажет. Мұның бәрі де жас шырша көшеттері қурап қалады. Бұл тіршілік үшін күрестің қаталдығына мысал бола алады. 

Шыршалы ормандағы қоректену тізбегі де күрделі болып келеді. Шыршалы орман биогеоценозындағы барлық қоректену тізбегіне қажетті органикалық заттарды сол ормандағы жасыл өсімдіктер синтездейді. 
Шыршалы орманда өсімдіктер сатылы болып өседі. Ондағы шырша ағаштары сатыдағы ең биік өскен ағаш болып табылады. Олардың арасында көлеңкеге төзімді итмұрын, қарақат, үшқат бұталары өседі. Ал бұталардың арасында шөптесін өсімдіктер мен төртінші сатыны қамтитын мүктер өсіп шығады. Сонымен шыршалы орманда алқапта бір-бірімен айқын бөлінген төрт сатыны көруге болады. Мұның бәрі де шыршалы орман биогеоценозының біртұтас екенін көрсетеді. 

Шыршалы орманда алқабындағы шыршаларда түзілген органикалық заттарды паразитті саңырауқұлақтар пайдаланады. Әсіресе жас шыршалардың қылқандарында кей жылдары паразитті саңырауқұлақтар қаптап кетеді. Саңырауқұлақтардың кейбір түрлері шырша бұтақтары мен діңдерінде де кездеседі. Сонымен қатар, бунақденелілер қылқан шырындарын сорып, кейбір сүгендер шырша бұтақтарында паразитті тіршілік етеді. Шыршалы ормандағы қорек тізбегінде самыркеш құс та елеулі орын алады. Ол шырша тұқымымен қоректене отырып, олардың тұқымының таралуына да септігін тигізеді, яғни шырша популяциясының қалпына келуіне жағдай жасайды. Шыршалы ормандағы қоректену тізбегінде шыршаторғайдың алатын орны ерекше. Ол да шырша тұқымымен қоректенеді. Шыршалы орманда қоректену тізбегіне тиін де қатысады. Сонымен қатар бұл тізбекке бұғылар, еліктер, жабайы шошқалар да жататды. 
Кез келген биогеоценоздағы сияқты, шыршалы орман биогеоцеенозындағы жануарлар бірін-бірі толық жойып жібермейді, тек түрлер арасындағы даралар санын белгілі дәрежеде реттеп отырады. 



Тапсырма:

1. Орман биоценозы үшін жайылымдық және детриттік қоректік тізбекті ойлап тауып, суретін салыңыздар. 
2. Бір экологиялық энергия пирамидасын ойлап суретін салыңыздар;

    
Бақылау сұрақтары: 

1. Іле Алатауының шыршалы орман биогеоценозының ерекшеліктері қандай?

2. Шыршалы орманда алқабындағы шыршаларда түзілген органикалық заттар қалай ыдырайды?
Тақырып 3. Орман  экологиясы 

Мақсаты: студенттерге орманға әсер ететін экологиялық факторлар жайында білім беру.
 Жоспар:
1. Орман экологиясы туралы түсінік 
2. Экологиялық факторлардың топтары 

Әдістемелік нұсқау

Организм мен ортаның өзара байланысын, организмдер мен орта арасындағы өзара ықпалды, жердің тірі жабылғысының тіршілік заңдылықтарын зерттейтін ғылым экология деп аталады. 
Орман экологиясы биогеоценоздарды, яғни популяциялпарды және әр түрлердің аумақтық жиынтығын зерттейді.

Биогеоценоз биологиялық ортаның алғашқы қарапайым бірлігі. Ол орман өсімдігі мен орта бірлігі екенін өте анық көрсетеді.

Орман экологиясында екі мәселенә алып қарауға болады.экологиялық факторлардың орман тіршлігіне ықпалы және сондай ақ ерекше,  өзіне ғана тән орман ортасының құрылуы. Осылайша орман экологиясы міндетіне орта жағдайларының орманға ықпалының сипатын, сонымен қатар орманның өзіндік алып жатқан аумағы мен жақын жатқан кеңістігіне әсерін зерттеу де кіреді. Экологиялық факторлар орманға толығымен сондай ақ оны құраушы компоненттеріне ықпал етеді. 

Экололгиялық факторлар жиынтығын үш негізгі топтарға бөледі: абиотикалық, биотикалық және антропогендік факторлар. 

Абиотикалық топтарға бейорганикалық табиғат факторларын жатқызады: климаттық, эдафикалық және геологиялық факторлар. 
Климаттық фактолар- бұл күн радиациясы ( жарық, жылу) жауын-шашындар, ауауның ылғалдылығы, жел, булану, көмірқышқыл газы мен атмосфераның басқа компоненттерінің концентрациясы. 

Эдафикалық факторлар немесе топырақ ортасы – бұл топырақ ылғалдылығы және оның сипаты, топырақтың физикалық және химиялық қасиеттері. 

Геологиялық факторларға жер бедері, аналық тау жынысы, үстіңгі ағын кіреді. 

Биотикалық факторлар өсімдік және жануарлардың өзара әсерін құрайды. Оған сондай ақ өсімдіктердің бір-біріне өзара ықпалы және жануарлар мен микроорганизмдердің өсімдіктерге ықпалы жатады. 

Антропогендік факторларға немесе адам іс-әрекеті факторларына орманды кесулер мен орман өрттері, мал жаю мен шөп шабу, орпманды жерлерді құрғату, тыңайтқыштар енгізу, опрманның сүректен басқа өнімдерін дайындау, адамдардың демалысы үшін орманды пайдалану ы жатады. 

Экологиялық жағдайлар – бұл тіршілік үшін маңызды факторлар жиынтығы, олар табиғат жағдайында неше түрлі үйлесімде бола отырып, өз кезегінде жер үстінің салыстырмалы, тіпті кішкене учаскесінде таңқаларлық әр түрлі орманның сипатын көрсетеді. 

Орманның экологиялық жағдайын, оның ашық жерлерге ұқсамайтын ерекше ішкі ортасын қалыптастыу қабілетін білу, орман табиғатын түсіну үшін ғана емес, сонымен бірге, адамның шаруашылық мүддесі тұрғысында сан қырлы қасиеттерін пайдалану үшін маңызды. 
Бақылау сұрақтары: 

1. Экология ғылымы  нені зерттейді?

2. Биогеоценоз дегеніміз не?

3. Экологиялық факторлар қандай топтарға бөлінеді? 

4. Абиотикалық топқа қандай факторлар кіреді және ол жайлы сипаттама келтіріңіз?

          Тақырып 3.1 Орман экологиясы бойынша зертханалық жұмыс
Мақсаты: экологиялық факторлардың орманға тигізетін әсерін анықтау және орман үшін тигізетін әсерлерін қарастыру.
Әдістемелік нұсқау

Ағзаларға, популяцияларға, бірлестіктерге, экологиялық жүйелерге және биосфераға ықпалын тигізетін, табиғи ортаның  әрбір жекек құрамды бліктерінің жиынтығы экологиялық факторлар деп аталады. 
Экологиялық факторлардың жеке дара ерекшеліктеріне қарай олардың үш тобын ажыратады. 

Абиотикалық факторларға айналадағы ортаны, яғни өлі табиғатты  құрайтын жеке құрамды бөліктері жатады. Оған біріншіден, орманда кездесетін ағаштар мен ағзалар тобьына әсер ететін климаттық факторларды ( ауаның ылғалдылығы, жауын-шашынның мөлшері, ауаның температурасы, жарық мөлшері, күн мен түннің ұзақтығы, желдің әсері, ауа қысымы, ауаның құрамы) жатқызуға болады, екіншіден топырақтың орманға әсері ( химиялық құрамы, физикалық және механикалық ерекшелігі) жатады; үшіншіден – жер бедерінің әсері ( күн сәулесінің түсуі, беткейдің еңістігі ) де жатады. 

Биотикалық факторларға ағзалардың тіршілік әрекетіне байланысты бір біріне тигізетін сан алуан әсерлері жатады. Оған мысалы орманда ағаш тамырларымен саңырауқұлақтардың селбесіп тіршілік етуі, орманда егілген қарағайлардың жарық үшін күресі, ормандағы топырақты қопсытудағы  шұбалшаңның қызметі және т.б. 

Антропогендік факторларды биотикалық факторлар қатарына жатқызып келген болатын. Бірақ соңғы кездері адамның іс-әрекетінің табиғатқа қарқынды, әрі жан-жақты әсер етуіне байланысты ол жеке қарастырылады. Антропогендік факторларлар тікелей ағзаларға және айналадағы орта жағдайларына да әсер ете алады. Қазіргі кезде адамның іс-әрекетінің кең көлемде бүкіл биосфераға ерекше әсер етуі жер шарының барлық аймақтарында айқын байқалуда. Оғавн мысал ретінде тропикалық ормандардың, Қазақстанда сексеуілді ормандардың жаппай жойылуына антропогендік факторлар негіз болып саналады. 

Тапсырма:

1. Бір негізгі,  бір екінші дәрежелі және бір орман маңында өсетін сүрекдіңді тұқымдастарына келесі жоспарды қолдана отырып кішігірім реферат құраңыздар:

· Таралу ареалы;
· Ересек ағаштардың өлшемдері ( биіктік, диаметр);

· Тіршілік ету ұзақтығы;

· Діңінің сипаттамасы; жапырақтарының( қылқан) орналасуы мен формасы;

· Діңінің формасының ерекшеліктері; сүрегінің түсі мен құрылысы;

· Тамыр жүйесі;

· Көбею жолдары; жеміс берудің бастауының  жасы мен кезеңдері; гүлдену уақыты, жемісі мен тұқымдарының пісу кезеңдері; таралу жолдары; 

· Жарыққа, жылуға, ылғалдылыққа, топыраққа қатынасы;

· Ормандайындық жұмыстарын жүргізген кезде кейбір ағаштардың ерекшеліктерін ескертетін жағдайлар;
· Осы сүректілерді шаруашылықта  қолдану саласы;
· Абиотикалық факторлардың тигізетін әсері;

· Биотикалық факторлардың тигізетін әсері;

· Антропогендік факторлардың тигізетін әсері;

         Тапсырма нұсқасы  1-кестеде көрсетілген.

Кесте 1 - Бір негізгі,  бір екінші дәрежелі және бір орман маңында өсетін сүрекдіңді тұқымдастары бар нұсқа
	Нұсқа
	Тұқымдастар
	Тұқымдастарды сипаттау

	1
	Кәдімгі қарағай, ұсақжапырақты жөке ағаш кәдімгі шетен
	

	2
	Европалық шырша, жылтыр қарағаш, кәдімгі орманжаңғақ
	

	3
	май қарағай, шынартүсті үйеңкі, кәдімгі ұшқат
	

	4
	Сібір балқарағай, кәдімгі граб
	

	5
	Кәдімгі қарағай, кәдімгі емен, кәдімгі орманжаңғақ
	

	6
	Май қарағай, қотыр қайың,  кәдімгі шетен
	

	7
	Кәдімгі қарағай, үлпек қайың, сынғақ итшомырт
	

	8
	Европалық шырша, қара қандағаш, кәдімгі ұшқат
	

	9
	Сібір балқарағай, кәдімгі шаған, кәдімгі шәңкіш
	

	10
	Европа шыршасы, көктерек, бузина 
	


Бақылау сұрақтары: 

1. Биотикалық фактор дегеніміз не? 

2. Орманға биотикалық факторлар қалай әсер етеді?

3. Абиотикалық фактор дегеніміз не?

Тақырып 4. Орман және  климат

Мақсаты: климаттың орманға тигізетін әсерін анықтау, және оның маңызын таныстыру.
Жоспар:

1. Климатқа жалпы сипаттама 
2. Климат аймақтары 

Әдістемелік нұсқау

Климат жарық жылу мен ылғалдылықтың үйлесуінің белгілі режимі ретінде өсімдіктің әртүрлілігіне үлкен ықпал етеді. Климттың жіктелуіне сәйкес, жер ашрында мынадай климат типтерін бөледі: 

Тундра климаты ең жылы айдың ориташа температурасы о ден 20-градусқа дейін және өзіне тән аласа бойлы өсімдіктерімен және жыл бойытүскен жауын шашын 300 мм ден  аз болуымен сипатталады;

Тайга климаты ең жылы айдың температурасы 10-нан 20 градусқа дейін және көбіне жаз кезінде болатын жыл бойы 300-600 мм жауын шашын түседі, бұл жерде қылқанды және жалпақ жапырақты ормандар өсіп өнеді;

Қоңыржай аймақтың аралас қылқанды және жалпақ жапырақты ормандарының климаты жылы төрт айлардың 10-нан 22 дейінгі орташа температурасы және жыл бойғы  жауын шашын  мөлшері -400-700 мм болады;

Қоңыржай ендіктің муссонды климаты- қысы аз қырлы және жылдың жылы уақытында түсетін жауын шашынды; 

Дала климаты жаз айларының температурасы 22-33 градус және жауын шашын мөлшері 200-400 мм, дала өсімдігі басым;

Жерорта теңізі климаты ыстық және құрғақ жазды, қысы жылы және ылғалды;

Субтропикалық ормандар өңірінің климаты ең салқын айының температурасы 2 градустан жоғары, мол жауын шашынды.

Климаттың бұл түрлерінен басқа, қоңыржай белдеудің ішкі материктік шөлдері, субтропикалық шөлдер, саванналар немесе тропикалық орманды далалар және ылғалды  тропикалық ормандар климаттарын бөледі.
Климаттық жағдайларжер шарындағы ормандардың таралу шекарасын анықтайды;әр климат типтерінің өзіне тән ерекше ормандары болады. 

Климат орманға әсер етсе, орман да оған әсер етеді. өз кезегінде орман өзіне климаттың ықпалына сезінсе, бұл климатқа орман да әсерін тигізеді. 

ТМД елдері аумағы мынандай өсімдік аймақтарына бөлінеді: тундра, орман аймағы, дала және шөл.  
Тундрада орман өспейді және жылудың аздығынан өсуі де мүмкін емес, ал Каспий маңы ойпатында да ауадағы және топырақтағы ылғалдың жеткіліксіздігінен осындай жағдай орын алады. 

Орманның өсуіне климаттың маңызы. 

Климат факторларының орман өсетін бір аймақ шегінде ғана емес, жеміс беруіне, зиянды және пайдалы жәндіктердің, саңырауқұлақ ауруларының дамуына, ормандағы өрт қаупінің күшеюіне немесе азаюына, ормандардың қалпына келу барысына әсер етеді. Тұқым себу және көшет отырғызу, топырақты өңдеу тәсілдері, маусымдық орман кесулері, ағаш дайындауды ұйымдастыру мен техникасы климат ерекшеліктерімен байланысты. әр түрлі климат жағдайларындағы ормандар құрамы, өнімділігі және техникалық сапасы жағынан ерекшеленеді.  

тундраға жақын және таудың жоғары жағында олар өнеркәсіптік маңызы жоқ аласа ағаштардан тұрады.  тайга өңірінде қоңыр салқын климат жағдайларында, ормандар 30-35 м биіктікке жетеді, ал сүрек қоры 1 га-да 350-500 текше метр құрайды. 

Кавказдың Қара теңіз жағалауында биіктігі 45-50 м және диаметрі 2 м – лік авказ майқарағайы кездеседі, ал сүрек қоры 1 га-да 1500 текше метрге жетеді. 

Бақылау сұрақтары:
1. Орманның өсуіне климаттың маңызы қандай?

2. Күн радиациясының орманға әсері туралы не білесіз?
3. Жер шарында климат типтерін  атап беріңіз және оларға мысал келтіріңіз.
         Тақырып 4.1 Орман және климат бойынша зертханалық жұмыс
Мақсаты:   климаттың орманға тигізетін әсерін анықтау және орман үшін климаттың маңыздылығын таныстыру.
Әдістемелік нұсқау

Климат дегеніміз белгілі бір жерге тиісті жəне оның географиялық жағдайымен анықталатын ауа-райының көпжылдық режимі. Климат күн  радиациясының (жарық  жəне  жылу)  атмосфераның  өзара əсерінің  нəтижесі  болып  табылады.  Ылғал  айналымы  үлкен  рөл атқарады. Өсімдіктер  аймақтарының  таралуы  климат  белдеулерімен корреляцияда болады. Климат радиациялық баланс көрсеткіштері жиынтығымен немесе 
комплекстік  көрсеткіштерімен  сипатталады.  Радиациялық  баланс көрсеткіштері жиынтығына кіретіндер:

1)  Вегетациялық  кезең  ұзақтығы,  ол  температура  топырақта +50С-тан кем  емес,  ал  ауада +100С-тан кем  емес, күндері  санымен анықталады. Бұл ұзақтық мысалы, солтүстік тайгада 80-100 күн, ал оңтүстік тайгада 120-130 күн.

2)  Вегетациялық кезеңдегі белсенді температуралар жиынтығы (100С-тан кем емес) ормандар аймағында ол 900-ден 25000 дейінгі аралықта болады.

3)  Жыл  бойындағы  немесе  вегетациялық  кезеңдегі  жауын- шашын мөлшері тайга аймағында 600-ден 300 мм дейін жыл бойында өзгеріп отырады.

4)  Радиациялық  баланс  дегеніміз – 1  см2  бір  жылдағы  кило Джоуль (солтүстік тайгада – 50, ал орманды далада – 170).

Климат радиациямен атмосфера ылғалдылығының өзара əсерінің нəтижесі  болғандықтан,  оны  сипаттауға  комплекстік  көрсеткіштер ұсынылған:
1.  Ылғалдану коэффициенті немесе жауын-шашын мөлшерінің 

булану мөлшеріне қатынасы 1,0-1,5 болса жеткілікті деп саналады (Высоцкий).

Гидротермиялық  коэффициент (Г.  Т.  Селянинов)  ГК = жауын-шашын мөлшері жиынтығының /сол мезгілдегі температура 100 С-тан  жоғары  болғандығы  жиынтығына  қатынасына  тең.  Егер де ГК 1-2 арасында болса, табиғи ылғалдану қанағаттанарлық деп саналады. Егер 1-ден аз болса жеткіліксіз деп саналады. Егер 1,6-1,3 болса ылғалды, 1,3-1,0 болса əлсіз қуаң, 1,0-0,7 болса қуаң, 0,7-0,4 өте қуаң, ‹ 0,4 болса құрғақ деп саналады. 

Орманға əсер ететін негізгі климат факторларына жарық, жылу жəне жауын-шашын жатады.

Климат аймақтарына жəне топырақтар типтеріне сəйкес бұрынғы 

ТМД территориясында табиғи аймақтар бөлінген:

1.  Арктика

2.  Тундра

3.  Орманды тундра

4.  Орман

5.  Орманды дала

6.  Дала

7.  Шөл

8.  Субтропика

Географиялық  немесе  табиғи  аймақтар (В.  В.  Докучаев бойынша –  табиғи-тарихи  аймақтар) –  бұл  ерекше  климатымен, жануарлар əлемімен, өсімдіктер жабынымен жəне топырақтарымен ландшафтық бірлік.
Тапсырма:

1. Әр табиғи зоналарда климаттық жағдайларын ескере отырып, өсетін өсімдік жамылғысын әдеби көздерден қарастырып,  төмендегі  кестені толтырыңыз.
	№
	Табиғи аймақтар 
	Кездесетін өсімдік типтері

	1
	Арктика
	

	2
	Тундра
	

	3
	Орманды тундра
	

	4
	Орман 
	

	5
	Орманды дала 
	

	6
	Дала 
	

	7
	Шөл 
	


Бақылау сұрақтары:

1. Неше табиғи аймақ ТМД территориясында кездеседі?
2. Радияциялық баланс дегеніміз не?

Тақырып 5. Орман және  жарық

Мақсаты: жарықтың орманға тигізетін әсерін анықтау және орман үшін жарықтың маңыздылығын таныстыру.
Жоспар:

1. Орман үшін жарықтың маңызы

2. Ағаш түрлері  жарық сүйгіштігінің өзгеруі.

Әдістемелік нұсқау

Орман тіршілігіне жарықтың маңызы.Жарық өсімдіктер тіршілігіндегі қажетті фактор.  Хлорофиллдің құрылуы, фотосинтез, транспирация, бүршіктердің,жасушалардың, жапырақтардың, гүлдердің, жемістердің пайда болуы  мен өсуі, жасушалар арасында заттар алмасуы және т.б жарықтың қатысуымен өтеді.Күн сәулесі орман ішінде  жапырақ түзілуіне, желектің бұтақтануына, оның мөлшері мен пішініне, дің пішініне, оның бұтақтардавн тазаруына, алқа ағаштың сиретілуіне , сондай ақ, ағаштардың жеміс салу  қуатына және тұқымдар түсіміне әсер етеді.

Күндізгі жарық тіке түскен және аспан шатырымен шашыраған, шағылысқан күн жарығынан тұрады.Фотосинтез үшін  шашыраңқы  жарықтың маңызы зор.Күннің  түрлі сәулелері әр мақсатқа әсер етеді.Қызыл,қызңылт сары және сары сәулелерді өсімдіктер  көмірқышқыл газын сіңіру және хлорофилл құрау үшін, күлгін, көк және көгілдір бүршіктердің өсуі мен дамуына пайдалынады. Транспирация  барлық сәулелердің, бірақ , көбіне  сары түстердің  әсерімен жүзеге асады.

Кейбір көрсеткіштері  бойынша ағаш  түрлерінің  жарықты қажетсінуін  жапырақ құрылысының күрделілігіне, пішініне , жалпақ еместігіне қарап  ажыратуға болады. Әдетте, олар жарық  сүйгіш өсімдіктер.Ал жапырағы  ірі,  тұтас,  қарапайым болса, ондай ағаштар  көлеңкіге шыдамды  және жартылай  төзімділер қатарына жатады.

 Ағаш түрлері  жарық сүйгіштігінің өзгеруі.Ағаш түрлерінің  жарыққа қатынасы  климат және топырақ  жағдайларына  байланысты өзгеріп  отырады. Солтүстіктегі ағаш түрлері  оңтүстікке қарағанда  жарық сүйгіштеу болып  келеді.Таудың жоғары  жағына қарай  өсімдік жарықты  көбірек қажет етеді .

Сондай ақ , жас өсімдіктер  үлкен өсімдіктерге  қарағанда  көлеңкеге  төзімді келетіні анық. Құнарлы топырақта  жарық сүйгіштік  азаяды құнарсыз топырақта ұлғаяды. Тамыр  өскіннен өсіп  шыққан ағаштар  тұқымнан шыққанға  қарағанда көлеңкіге  төзімді болып келеді.

Кәдімгі  қарағай түскен  жалпы жарықтың  50пайызын , емен -18%,  шырша 13%,  қайың 44%,  грек  жаңғағы  ағашы -7%,  шаған -17%, талшын  -9және  шамшат - 5% ын  өткізеді.

Ағаш түрлерінің  жарық сүйгіштігі  және оның сыртқы белгілері. Ағаш түрлерінің жарық сүйгіштігін  ағаштың  және сүрекдіннің  сыртқы белгілері анықтайды.

Оларға жататындар:

- ағаш желігінің  тығыздығы  және селдірлігі – селдір желекті  ағаш түрлері  тығыздылармен  салыстырғанда  жарық сүйгіштеу келеді. Біріншіге , мысалы ,  мыналар жатады:қайың, қарағай, балқарағай, екінші топқа , шырша шамшат , майқарағай.

- ағаш желегінің ұзындығы-едәуір  ұзын желекті ағаш түрлері( майқарағай, шырша)  көлеңкіге төзімділер  болып саналса , ал қысқа желіктілер ( қайың , терек) жарық сүйгіштер  болып табылады.

-ағаш  қабығының  қалыңдығы –көлеңкеге  төзімді ағаш түрлері  -  шырша ,  майқарағай,  шамшат,-жұқа  қабықты  болса , жарық сүйгіштер-қарағай , балқарағай-қалың  қабықты болып келеді.

-өсу жылдамдығы -  жарық сүйгіш  ағаш түрлері ,әдетте, баяу өсетін  көлеңкіге  төзімділерге  қарағанда тез өседі.

-діңдердің  бұтақшалардан  тазару жылдамдығы – жарық сүйгіш  ағаш түрлерінде  діңдердің бұтақшалардан  тазаруы  жылдам жүретіндігі  анықталған.

- табиғи сиреудің  жылдамдығы –жарық сүйгіш  ағаш түрлерінен  құралған  сүрек діңдердің  жасына қарай  табиғи  сиреуі, көлеңкіге  төзімділерден  жылдамырақ жүреді.

-қалың сүректің  шымылдығы астындағы  өскіннің  шығымынның  өсу қарқыны  мен ұзақтық  дәрежесі – жарық сүйгіш  ағаш түрлерінің  өскіндері  көлеңкіде тез жоыйлады, көлеңкеге  төзімділердің өскіндері  басылыңқы жағдайда  болса да ұзақ  уақыт өмір  сүреді .

-орман шымылдығы  астындағы  топырақтың  жарықтану дәрежесі- жарық сүйгіштерде  ол жоғары болса , ал көлеңкіге  төзімділерде аз болады.Аумағы бойынша  ағаштар саны бірдей  болғанымен  жарықтану дәрежесінің  айырмасы 80-90 пайызға жетеді.

Бақылау сұрақтары:

1. Орман үшін жарықтың маңызы қандай?
2. Ағаш түрлерінің жарыққа байланысты қандай топтары бар?

Тақырып 5.1 Орман және  жарық бойынша зертханалық жұмыс
Мақсаты:   жарықтың орманға тигізетін әсерін анықтау және орман үшін жарықтың маңыздылығын таныстыру.
Әдістемелік нұсқау

Күн  сəулесі  энергиясы  маңызды  факторлардың  бірі  болып саналады.  Күн  сəулесінің  негізгі  бөлігін  толқын  ұзындықтары 170-тен 4000 нм дейінгі сəулелер құрайды. Бұл сəулелер спектрдің көрінетін (400-710  нм)  бөлігін -  48%  инфрақызыл  сəулелерді (740-4000  нм) - 45%,  ультракүлгін  сəулелерді (100-400  нм) - 7% қамтиды. Рентген сəулелері жəне гамма сəулелену (100 нм дейін) 1% шамасында болады.Күн  сəулесі  толқынының 380-740  нм  аралығындағы  бөлігі фотосинтетикалық  белсенді  радиациясы  болып  табылады (ФБР). 

Жарықтың  өсімдіктер  қауымындағы негізгі  қызметі – фотосинтезді қамтамасыз ету.
6CО2 + 6H2O + 2820 кДж  = C6H12O6 + 6O2
Онтогенездің əртүрлі стадияларында жарыққа талап өзгеріп отырады. Ювенильдік  стадиясында жарыққа  талап  аз,  ал жасы  өскен сайын  талап  күшейеді,  сосын  қартаюына  байланысты  бірте-бірте төмендейді.

Барлық  ағаш  тұқымдары (порода)  шартты  түрде  екі  топқа бөлінеді. Жарық сүйгіштер жəне көлеңкеге төзімділер болып.

Жарық  сүйгіш  ағаш  тұқымдары  ұзақ  көлеңкелікке  шыдай  алмайды,  ал  көлеңкеге  төзімді  ағаш  тұқымдары  жарық  жеткіліксіз шымылдық  астында  ұзақ  уақыт  өсе  алады.  Осыны  негізге  алып зерттеушілер  жарық  сүйгіштік  шкаласын  жасады.  Жарық  сүйгіш дəрежесінің төмендеуіне байланысты ағаш тұқымдары былай орналасады:
Балқарағай (Larix - лиственница)

Қотыр қайың (Betula pendula - береза бородавчатая)

Көктерек (Populus tremula - осина)

Қараағаштар (Ulmaceae - Ильмовые)

Кəдімгі қарағай (Pinus sylvestris - сосна обыкновенная)

Үйеңкі (Acer - Клен)

Қандыағаш (Alnus - ольха)

Үлпек қайың (Betula pubescens - береза пушистая)

Шаған (Fraxinus - ясень)

Емен (Quercus - дуб)

Жөке ағаш (Tilia - липа)

Граб (Caprinus)

Шамшат (Fagus - Бук)

Шырша (Picea - ель)

Самырсын (Abies - пихта)
Тапсырма:

Келесі әдеби көздерден .К.Турсков, Я.С.Медведев және И.Визнердің әдістері арқылы жарықты пайдаланудың әдістерін анықтаңыздар.3-5кестедегі мәліметтерді қолдана отырып, сүректі ағаш тұқымдастарының жарыққа қатынасын әртүрлі әдістерді қолдана отырып анықтаңыз. Жарықты пайдаланудың жоғарыдан төмендеу дәрежесін  бойынша  ағаш түрлерін жазыңыз. 
	Сүректі ағаш тұқымдастары 
	

	1
	Қотыр қайың
	

	2
	шығыс шамшаты 
	

	3
	кәдімгі емен
	

	4
	Европалық шыршы 
	

	5
	Ұсақжапырақты жөкеағашы
	

	6
	Осина
	

	7
	Сібір май қарағайы 
	

	8
	Кәдімгі қарағай
	


Кесте 2 - Я.С.Медведевтің әдісі бойынша салыстырмалы биіктікті анықтау
(таксациялық әдіс)

	Ағаш тұқымдасы 
	Ағаш тұқымдастарының таксациялық көрсеткіштері


	Салыстырмалы 

биіктік

	
	Биіктік,м
	Диаметрі,м
	

	Қотыр қайың
	19
	19
	

	Шығыс шамшаты 
	16
	33
	

	Кәдімгі емен
	16
	26
	

	Европалық шыршы 
	14
	28
	

	Ұсақжапырақты жөкеағашы
	14
	24
	

	Осина
	19
	30
	

	Сібір май қарағайы 
	18
	41
	

	Кәдімгі қарағай
	14
	18
	


биіктікке қатынасы мына формула бойынша анықталады:

Нсб=_Н_ ,
      D
Нсб-ағаш тұқымдасыны салыстырмалы биіктігі, Н-ағаштың биіктігі,см; D- ағаш тұқымдасының диаметрі.

Кесте 3- И.Визнердің әдісі бойынша жарықты пайдалану дәрежесін анықтау

(фотометрикалық әдіс)

	Ағаш тұқымдасы 
	Жарықтандыру 
	Салыстырмалы «жарыққа қанағаттану», %

	
	Орманда жапырақ, крона асты 
	Ашық алаңқайда (толықтай жарықтандыру)
	

	Қотыр қайың
	3.2
	28
	

	Шығыс шамшаты 
	0.4
	26
	

	Кәдімгі емен
	1.1
	29
	

	Европалық шыршы 
	0.7
	22
	

	Ұсақжапырақты жөкеағашы
	0.9
	35
	

	Осина
	4.3
	47
	

	Сібір май қарағайы 
	0.6
	22
	

	Кәдімгі қарағай
	5.1
	46
	


Салыстырмалы «жарыққа қанағаттану» мына формула бойынша анықталады:

L=  _i__100 
L - «жарыққа қанағаттану»- жарықтандыру минимумы, онда өсімдік ассимиляциялай алады(«жарыққа қанағаттану» салыстырмалы пайызы жоғары болса, онда тұқымдас жарық сүйгіш болып келеді); i-Орманда жапырақ, крона астында жарықтандыру; J-ашық алаңдағы жарықтандыру;
 Бақылау сұрақтары:
1. Жарықтың  өсімдіктер  қауымындағы негізгі  қызметі қандай?
2. Жарық сүйгіш ағаштарды атаңыз?

3. Көлеңке сүйгіш ағаштарды атаңыз?
Тақырып 6. Орман және  жылу

Мақсаты: жылудың орманға тигізетін әсерін анықтау және орман үшін жылудың маңыздылығын таныстыру.
Жоспар:

1. Орман тіршілігіне жылудың маңызы
2. Ағаш түрлерінің жылуға қатынасы

3. Ағаш түрлеріне температураның әсері

4. Орманның ауа мен топырақ температурасына әсері

Әдістемелік нұсқау

     Орман тіршілігіне жылудың маңызы. Жылу – экологиялық фактор ретінде орманның өсіп-өну жағдайларын анықтайды. Жылу жағдайлары бүтіндей орманның өзіне, сондай-ақ, оның жекелеген компоненттріне әсер етеді. 

Жылудың негізгі көзі күн радиациясы болып табылады. Сонымен қатар, жылу жер маңындағы атмосфераға радиоактивтік заттардың ыдырауы, органикалық қалдықтардың шіруі нәтижесінде жердің терең қабаттарынан, сондай-ақ, басқа жылу көздерінен келеді.

 Дамудың түрлі кезеңдерінде (сөл жүрудің басы, бүршіктердің ашылуы, тұқымдардың жарылуы, гүлдеу, түйіндердің құрылу, жемістердің пісуі, фотосинтездің басы, өсу) сүректі өсімдіктерге белгі жылу жағдайлары қажет. Сүректі өсімдік тамырларының  қызметі топырақ температурасы 5 С-тан жоғарылағанда басталады, фотосинтез температура О-ден 40-50 С-қа дейін болады, 25-360 С-та жоғары шегіне жетеді
Ағаш түрлерінің тыныс алуы О С-тан төмен температурада да болады, бірақ, оңтайлысы 45-50 С, ал 55 С-та тыныс алу тоқтайды. 

Көптеген өсімдіктердің тұқымы О-ден аздап жоғарылаған температурада өне бастайды, сабақ пен жапырақтар +6 С температурада пайда болса, ал +15 С-та гүлдей бастайды. Суық ауа райы гүлдеуді, жемістің пісуін тежейді, ал кейде олардың құрып кетуіне әкеліп соғады.      Топырақ температурасының көтерілуімен микрофлора қызметінің қарқыны күшейеді, ол сүректі өсімдіктердің азот, фосфор және басқа заттарды жақсы сіңіруіне көмектеседі.
Сүректі өсімдіктер жас кезінде жылуды біршама қажет етеді және шеткі температура әсеріне сезімтал келеді. Жылудың қажеттілігі маусым бойынша өзгеріп тұрады: көктемде және жаздың басында қарқынды өсу кезінде – ол көбірек қажет.

Ауаның орташа тәуліктік температурасы 10 С, ал топырақтікі 5 С-қа жеткен уақыт вегетациялық кезеңінің шекарасы иретінде қабылданады.

Ағаш түрлерінің жылуға қатынасы. Барлық ағаш түрлері жылуды талап етуі бойынша негізінен екі топқа бөлінеді: жылу сүйгіштер және суыққа төзімді ағаш түрлері. 
Осы негізде Г.Ф. Морозов жылу сүйгіш ағаш түрлерінен бастап, қысқа төзімділерімен аяқтай отырып, мынадай шкала жасады: талшын, емен, шаған, шегіршендер, кәдімгі қарағай, шетен, қандыағаш, қайың, майқарағай, шырша, самырсын, балқарағай.
П.С. Погребняк ағаш түрлерінің  жылуға қатынасын сипаттайтын шкаланы ұсынды:

I. Өте жылу сүйгіштер: қиыр шығыс қарағайы, тоз қатпарлы емен, сауырағаш, секвойя. 

II. Жылу сүйгіштер: талшын, айлант, қара жаңғақ ағашы, грек жаңғақ ағашы, үлпек емен, ақ қараған, қармала.

III. жылуды аз қажет ететіндер: қызыл емен, үйеңкі, қарағаш, тау емені, шаған.

IV. жылуды қажет етпейтіндер: көктерек, қайың, сұр қандыағаш, шетен, шырша, сібір майқарағайы, кәдімгі қарағай, балқарағай
Ағаш түрлеріне температураның әсері. Ағаш түрлеріне температуралық ауытқулар әсері әр түрлі болып келеді, бірақ, әсіресе, тым төмен және тым жоғары температуралардың зияны көп.

     Тым төмен температураларда мыналар орын алуы мүмкін: 

      -өркендердің, гүлдердің, жапырақтардың үсікке ұрылуы;

      -қысқы суықтар кезеңінде өсімдіктердің үсіп кетуі;

      -аяздан шытынаулар мен ойық жарылулардың пайда болуы. 

      Тым жоғары температура (аптап ыстық) тамыр мойнының күйіп кетуін, дің қабығы мен жапырақтардың күюін туғызады, олар сеппелер мен ағаштарға теріс әсер етеді.

Кеш түскен көктемгі және ерте түскен күзгі үсіктер ағаштарға аса зиянды. Күздің басындағы күтпеген үсіктер сүректенбеген өркендердің жойылуына әкеліп соғады. 

Үсіктерге шаған, шырша, шамшат, майқарағай сезімтал, ал қайың, қарағай шетен, балқарағай, қандыағаш төзімді келеді.

Аяздан дің бойымен шытынаған жарылулар біршама жиі кездеседі. Бұл құбылыс- жер бетінде температураның шұғыл төмендеуінің нәтижесі. Ағаш сүрегінің жэылу өткізгіштігі төмен болу салдарынан, сыртына қарағанда ішкі бөлімінде аз қысылады, содан діннің сыртқы бөлігі тік бағытта жарылуы пайда болады. Аяздан болған жарылулар көбіне аз майысқақ қабықты ағаштарды (емен, шаған, шамшат, шегіршіндер) көбірек кездеседі. Мұңдай сүректің техникалық сапасы төмендейді, жарылуларды зиянды жәндіктер мекен етіп, ағаш бүлдіретін саңырауқұлақтардың споралары түседі. Қар аз түскен жылдары, ұзақ қатты аяздар (-40 С-қа дейін) кезінде ересек шырша ағаштарының қылқандары қызарып кетеді, содан соң жерге түсіп қалады. Егер шыршалар қылқанының 60 пайызға жуығын жоғалтса, олар құриды.

Әсіресе, тегіс қабықты жас ағаштар (шырша, граб, майқарағай) үшін ең көп тараған екі зақым түрі қауіпті: қабық күйігі және тамыр мойының күйіп кетуі. Қабық күйгенде камбий қабаты өледі және қабық діңнен сылынып қалады. Бұл саңырауқұлақ ауруларын туғызады. Күйік бәрінен жиірек жұқа, тегіс, қабығы қощқыл қара түсті ағаш түрлерінде (майқарағай, шаған, шамшат және т.б) байқалады. Топырақ үстінің жоғары температурасында (50-60С) тамыр мойнының күйіп түсуі орын алады.
Бақылау сұрақтары:
1. Орман тіршілігіндегі жылудың маңызы неде?

2. Вегетациялық кезең дегеніміз не?

3. Ағаш түрлерін жылу сүйгіштігі бойынша бөлу. Жылу сүйгіштік шкалаларын атаңыз?

Тақырып 6.1  Орман және  жылу бойынша зертханалық жұмыс

Мақсаты:   жылудың орманға тигізетін әсерін анықтау және орман үшін жылудың маңыздылығын таныстыру.
Әдістемелік нұсқау

Ормандағы  температура  режимі  ол  жердің  географиялық орнына,  рельеф  формасына,  беткейдің  экспозициясына  жəне фитоценоздың ерекшелігіне бағынышты. Мысалы, Солтүстік жарты шарда 600 ендікте тіктігі 300 оңтүстік беткейлер жылуды жазық жермен салыстырғанда 50% артық алады. Орман фитоценоздары оптикалық қасиеттеріне байланысты вегетация мерзімінде 20-дан 45% дейін күн радиациясын жинақтай алады. Жинақталған энергия жүйенің тіршілігін қамтамасыз етуге мынадай теңеуге сəйкес жұмсалады:
Б = Ф + И + Т
Мұндағы, 

Ф –  энергияның фотосинтезді қамтамасыз етуге жұмсалуы (5% 

артық емес),

И – жылудың крона бетінен,  тірі жер бетінен жəне  топырақтан булануына кеткен шығыны (10-нан 30% дейін),

Т – энергияның транспирацияға жұмсалуы (40-60%).

Жылу  өсімдіктің  өсуін,  дамуын,  гүлденуін  жəне  жемістенуін қамтамасыз етеді. Жылуға қатысты өсімдіктерді екіге бөледі:

1)  Жылу сүйгіштер

2)  Суыққа төзімділер деп.

Жылуға қатысты өсімдіктердің классификациясын П. С. Погребняк (1968) жасаған.

Жылуды  өте  сүйгіштер –  эвкалипт,  кипарис,  кедр,  сексеуіл (Haloxylon - саксаул), емен (Quercus - дуб);

Жылу  сүйгіштер –  каштан,  Грек жаңғағы (Juglans regia -  орех - грецкий), ақ акация (Robinia psedoacacia - белая акация), терек, (тополь серебристый);

Жылуды орташа талап ететіндер – кəдімгі емен (Quercus robur -дуб черешатый), граб (Caprinus), үйеңкі (Acer - клен), ильм (Ulmus), қараағаш (Ulmus -  вяз),  жөке  ағаш (Tilia -  липа),  Амур  бархаты (Phellodendron amurense - Бархат Амурский), шамшат (Fagus - бук), жабысқақ қандыағаш (Alnus glutinosa - ольха черная);

Жылуды аз талап ететіндер – көктерек (Populus tremula - осина), қайың (Betula - береза), қарағай (Pinus - сосна), Сібір кедрі(кедр  сибирский),  балқарағай (Larix  -  лиственница),  шырша (Picea -  ель),  бальзам  терек (Populus balsamifera -  тополь  бальзамический), самырсын (Abies - пихта), қандыағаш (Alnus incana - ольха серая).

Өсімдіктер  төмен  жəне  жоғары  температуралармен жарақаттанады.  Төмен  температура  жағдайында  өсімдіктерде суықтан жарықтар  пайда  болады,  қылқандар жəне жапырақтар, осы  жылғы  өркендер  жарақаттанады.  Жоғары  температура  да орманға  зиянын тигізеді. Олардың əсері əсіресе ылғал жеткіліксіз жағдайда күштірек болады. Өсімдіксіз құрғақ құм топырақтар беті  күн  түскенде  температурасы 620

С-қа  дейін  көтеріледі. Мұндай  температурада  ағаштың  қабығы  күйіп,  тамыр  мойны жарақаттанады, əдетте күйіктен қабығы жұқа (көлеңкеге төзгіш) породалар (шамшат,  граб,  шырша,  самырсын  жəне  т.б.)  зиян көреді. Мұндай жағдай  орманның шетінде,  ағаштарды  сиреткен учаскелерде болады.Ормандағы температура режимі бірдей емес, ол фитоценоздардың тік жəне көлденең құрамы ерекшеліктеріне байланысты.

Жаз  айларында  ашық  жермен  салыстырғанда  орманда  ауаның температурасы  төмен,  ал  қыста  жоғары.  Жазғы  айырмашылығы 1,50С, ал қыста 0,50С жетеді. Сонымен орман жазда салқындататын, ал  қыста жылытатын  əсер  етеді.  Бірақ  та  ауаның  орташа жылдық температурасы ашық жермен салыстырғанда орманда шамамен 10С-қа төмен.
Тапсырма:
Фенологиялық бақылаулардың негізінде, жылуды өте сүйгіштен бастап, ағаш тұқымдастарынан жылу сүйгіш дәрежесіне қарай қатар түзіңіз 6- кесте бойынша.
Кесте 6- Негізгі орман түзуші сүректі тұқымдастардың фенофазаларының басталу мерзімдері ( Н.Е.Булыгин бойынша)

	Сүректі тұқымдастар
	Бүршік сіңуі
	Жапырақтардың шығуы 
	Жапырақтардың түсуі 
	Ортаңғы орын 

	
	мерзім
	орын
	мерзім
	орын 
	мерзім
	орын
	

	Қотыр қайың 
	
	
	
	
	
	
	

	Кәдімгі емен 
	
	
	
	
	
	
	

	Европалық шырша 
	
	
	
	
	
	
	

	Ұсақжапырақты жөкеағаш 
	
	
	
	
	
	
	

	Сібір балқарағайы 
	
	
	
	
	
	
	

	Көктерек 
	
	
	
	
	
	
	

	Кәдімгі қарағай 
	
	
	
	
	
	
	


Бақылау сұрақтары:

1. Ағаш түрлеріне өте төмен және өте жоғары температуралардың әсері қандай?

2. Төмен және жоғары температуралардың орман шымылдығының әсері қандай?

3. Ауа мен топырақ температурасына орман шымылдығының әсері қандай?

4. Ормандағы температуралық режимді қандай шаруашылық шараларымен реттейді?

Тақырып 7. Орман және  жел

Мақсаты: желдің орманға тигізетін әсерін анықтау және орман үшін желдің  маңыздылығын таныстыру.
Жоспар:

1. Желдің орманға ықпалы

2. Орманның желге ықпалы

Әдістемелік нұсқау

Желдің орманға ықпалы. Желдің жылдамдығы 2-3 м/сек дейін болғанда, фотосинтездің тиімділігі артады және ылғалды молырақ болғанда, көміртегі ассимиляциясы 4-5 есе өседі. Жел қыс кезінде ағаш желегін қар жабындысынан босатады, сол арқылы олардың желге орнықтылығын арттырады. Жел ағаш түрлерінің тозаңдануына, олардың тұқымдарының таралуына жағдай жасайды, бұл кезде жел орман тұқымын себушісінің рөлін атқарады.

Күшті желдер топырақ бетінен ылғалдың булануын арттырады және орман өрттері шыққанда олардың қарқынын ұлғайтады, төмендегі өрттердің жоғары көтерілуіне жағдай жасайды.

Бефорт шкаласы бойынша күші 6 және онан жоғары баллды желдер үлкен ауданда ағаштың жел сұламалары мен дауылдан сынуын тудыра отырып, орманға зор зиян келтіреді. Кейде жел орманның таралуын тежейтін фактор ретінде қабылданады. Ол жел жағдайымен анықталатын орман  шекарасы анемохоры-орман анемохоры деп аталады.

Орманның желге ықпалы. Орманның желге тигізетін кері ықпалы да зор. Орманға қарай соққан желдің жылдамдығы орман қабырғасынан 60 метрге жуық қашықтықта шамамен 20-60 пайызға әлсірейді, сонымен қатар, ауаның жоғары қарай күшті ағыны байқалады. Жел толқынының орманға кіру тереңдігі, көбіне желге төзімді орман қабырғасына байланысты болады, ол желден көп құлайтын  ағаш түрі – шыршаның да тұрақтылығын арттырады.

Желге төзімді орман қабырғасы – орманды жел сұламасынан қорғауға арналған орман алқабы. Негізінен тамыр жүйесі терең жалпақ жапырақты ағаш түрінен құрылады, олар мықты желек дамытуға қабілетті болып келеді.

Алқа ағаштар ішіне жел ене отырып, өз күшін біртіндепжоғалтады, ол күш ауаның діңдерге, жапыраққа және бұтақтарға соғуына, сондай-ақ, оларды теңселтуге жұмсалады.

Жел жылдамдығының орман ішінде төмендеуіағаш түрлеріне, сүрекдің толымдылығына, биіктігіне, пішініне, ағаштардың жапырақтану дәрежесіне байланысты болады.

Желдің орман ішіндегі ең үлкен жылдамдығы ағаштар желегі үстінде байқалады, оған жақындағанда азаяды, оның ішінде тіпті басылып қалады және топырақ бетінде ол жоқ деуге болады ( нөлге жақындайды).

Мысалы, түйіскен ағаш желектерінде жел жылдамдығы ағаш үстіндегі жылдамдықтың 50 пайызын, желек астында 40, ал 2 м биіктікте 30 пайызын құрайды.

Бақылау сұрақтары:
1. Жел дегеніміз не?

2. Желдің орманға тиімді және кері әсері қандай?

3. Желдің ағаштың тамыр жүйесіне және топырақтың ауа режимі әсері қандай?

Тақырып 7.1  Орман және  жел бойынша зертханалық жұмыс
Мақсаты:   желдің орманға тигізетін әсерін анықтау және орман үшін желдің  маңыздылығын таныстыру.
Әдістемелік нұсқау

Жел  орманға  жақсы  да,  жаман  да  əсер  етуі  мүмкін.  Желдің көмегімен көптеген ағаш тұқымдары тозаңданады (қайың, шамшат, граб,  емен,  шырша,  қараағаштар,  орман  жаңғағы,  балқарағай, қандыағаш,  самырсын,  қарағай,  терек,  шаған).  Жел -  өсімдіктер тұқымдарын таратудың тиімді құралы (анемохориялық өсімдіктер – орман түзуші тұқымдардың мол бөлігі).

Желдің жаман əсерінің мысалы ретінде теңіз жағалауында үлкен көлдер  жағасында,  үлкен  ашық  аудан  кеңістігінің  параметрінде өсетін  ағаштарда  жалау  тəрізді  кронасының  қалыптасуы.  Жалау тəрізді  кронаның  қалыптасуы  сүректің  сапасының  нашар  болып қалыптасуына алып келеді.

Соғатын  желдің  күшімен  ағаштардың  өнімділігі  арасында  тікелей  байланыс  бар  екендігі  дəлелденген.  Соғатын  жел  күшейген сайын өсімдіктер формациясы өнімділігі нашарлай береді. Тұрақты қатты жел соғып тұратын жағдайда діңдері аласа (қисық) кейде тіпті төселіп өсетін формалары қалыптасады, ұзындыққа өсуі нашарлайды (Иванов, 1936).

Орман  экожүйелеріне  қатты  желдер (дауыл,  теңіз  дауылы)  өте теріс  əсер  етеді. Ағаштарды  құлатып  кетеді. Мысалы, 1967 жылы Латвияда бірнеше сағаттың  ішінде 130 мың  гектар жердегі ормандарды қиратып кетті, ал 1970 жылы ФРГ-да 3 сағаттың  ішінде 120мың гектар орманды құлатып кетті. 2011 жылы  Іле Алатауында да сондай жағдай болды. 

Қатты желдің əсерінен ағаштар қозғалып оның майда тамырлары үзіледі, соның нəтижесінде қоректенуі нашарлайды. Өсімдіктің қорғаныс қызметі нашарлайды, зиянкестер орналасып алып ағаштың өлуіне алып келеді.Ағаштардың желге  төзімділігі оның  тамыр жүйесінің құрылысына байланысты. Тамыр жүйелерінің 3 типін ажыратады:

1)  Негізгі тамыр жүйесі (қарағай, емен, қайың);

2)  Үстірт  тамыр  жүйесі (топырақтың  үстіңгі  қабаттарында) (шырша, самырсын);

3)  Өтпелі (орман түзуші ағаштардың көбісі).

Негізгі  тамыр  жүйесі  бар  ағаштар  басқаларға  қарағанда  қатты желден  азырақ  зақымданады.  Үстірт  тамырлы  ағаштар  желден көбірек құлайды.

Орман өз кезегінде желдің ағынын өзгертеді, соның нəтижесінде мекен  еткен  территориясының  климатына  əсер  етеді.  Орман  массиві  қар  тоқтатады,  нəтижесінде  эрозияны  болдырмайды.  Орман ценоздарының  бұл  қасиетін  егістіктерде  жəне  топырақ  қорғау алқаптарында пайдаланады.
Тапсырма:


Орман бөрікбасынан әртүрлі қашықтағы  пайыздағы желдің жылдамдығын санаңыз. Орманның қабырғасына жел перпендикуляр соғады. Ашық алаңда желдің жылдамдығы 6,8 м/с. Алынған мәліметтер бойынша график  құрыңыз. Масштабы теңдей алынады: абсцисс осі бойынша – 1 см=100м,ординат осі – 1 см =10%.
Бақылау сұрақтары:
1. Орманның желге әсері қандай?

2. Желдің әсеріне төзімді ағаш түрлерін атаңыз, олардың төзімділігінің себебі неде?

3. Сүрекдің құрамының, пішінінің және жасының орман ішіндегі, орман сыртындағы жел жылдамдығын төмендетуге әсері қандай?
Тақырып 8. Орман және  ауа

Мақсаты: ауаның орманға тигізетін әсерін анықтау және орман үшін ауаның  маңыздылығын таныстыру.
Жоспар:

1. Атмосфера және ауа құрамы

Әдістемелік нұсқау

Атмосфера және ауа құрамы. Орман және оттегі. Атмосфера – жердің газ тәрізді қабығы. Өсімдіктердің бәрі атмосферадан тыныс алу және қоректену үшін қажетті көмірқышқыл газы мен оттегін алатын болғандықтан, ол орман тіршілігіндегі маңызды фактор болып саналады. Жер беті маңындағы құрғақ атмосфералық ауа құрамында көлемі бойынша 78,1% азот, 21,1% оттегі (0,000001 % озон), 0,9% аргон және 0,03% көмірқышқыл газы бар, 0,01%-ын сутегі, неон, гелий, криптон, ксенон, аммиак және басқалар құрайды.

Оттегі – жерде көп тараған элемент. Атмосфералық оттегінің мөлшері 1,5*1015т-ны құрайды. Оның негізгі тіршілік процесі – тыныс алу үшін қажет, соның нәтижесінде организм сырттан оттегін алады және қышқылдану өнімін бөледі ( көмірқышқыл газы және су буы). Атмосферадағы оттегінің тыныс алу, шіру және жану салдарынан азайып, фотосинтез кезінде бөлінетін оттегімен қалпына келеді, бұл процесте өсімдіктер күн сәулесі энергиясын пайдалана отырып, көміртегі диоксидін ассимиляциялайды және оттегін бөліп шығарады.

ТМД елдерінің ормандары жыл сайын 4 млрд. Тоннадан аса оттегін бөле отырып, 5,5 млрд.т. көмірқышқыл газын сіңіреді. Мысалы, қарағай ормандарының 1 гектары жыл сайын 30 т, жалпақ жапырақтылар 16 т, ауыл шаруашылығы өсімдіктері -3-10 т оттегін бөледі. Жоғары өнімді алқа ағштар ( І бонитет класы), оттегіні төмен өнімділерге қарағанда (ІV бонитет класы) 3-4 есе көп бөледі.

Көмірқышқыл газының маңызы. Ол фотосинтез үшін негізігі, әрі бастапқы зат болып табылады ( бір күн бойы 1 га орманның орташа есеппен 120-150 кг жаңа құрғақ өсімдік массасын (фитомасса) құрайды және осы уақытта 220-275 кг СО2-ні сіңіреді). Ағаштың құрғақ затының 40-50% көміртегіден тұрады. Атмосфераның жер төңірегі қабатында шамамен 0,03 пайыз СО2  болады.

Тәулік және жыл бойы орманда көмірқышқыл газының шоғырлануы, оның бірқалыпты пайдаланылмауына байланысты, әрі жер бетінің биіктігіне қарацй өзгеріп отырады. СО2-ның ең аз мөлшері ағаш желегі маңында жаз кезінде байқалады. Күзде оның мөлшері жоғарылайды. СО2-ның ең көп шоғырлануы ауаның топыраққа жақын қабатында, ең аз мөлшері ағаштардың желек астында байқалады. СО2-ның ауаның топыраққа жақын қабатында шоғырлануы сүректің ағаш түріне , жасына, желектің түйісуіне, орман түріне , желдің жылдамдығына, жер бедеріне , топырақтың ылғалына тікелей байланысты. Желдің жылдамдығы 2-3 м/сек болғанда, фотосинтездің қарқыны екі есеге өседі, жел жылдамдығының онан әрі күшеюі оған кері әсерін тигізеді.

Орман өнімділігін арттыру мақсатында атмосфералық ауадағы көмірқышқыл газын реттеуге бағытталған көптеген әдістер ( топырақты өндеу, тыңайту және әктеу, оның желденуін жақсарту, жел режимін және шымылдық құрылымыен өзгерту және басқалар) бар.

Бақылау сұрақтары:
1. Атмосфера және ауа құрамын атаңыз.

2. Ауаны ластайтындарды атаңыз.

3. Көмірқышқыл газы мен оттегінің маңызын айтып беріңіз.

4. Ауа құрамындағы көмірқышқыл газының ауытқуы қандай?

Тақырып  8.1    Орман және  ауа бойынша зертханалық жұмыс
Мақсаты:   ауаның орманға тигізетін әсерін анықтау және орман үшін ауаның  маңыздылығын таныстыру.
Әдістемелік нұсқау

Атмосфера  ауасының  негізгі  компоненті -  азот (78%).  Бұл газдың  концентрациясы  бір  дəрежеде  сақталады.  Оның  шамалы бөлігі  бұршақ  тұқымдас  өсімдіктердің  қатысуымен  биологиялық айналымға қатыстырылады. Көлемі бойынша 21% шамасында оттегі  болады. Ол  өсімдіктердің, жануарлардың, микроорганизмдердің тыныс алуына қажет. Оттегінің концентрациясының артуы не кемуі барлық  тірі  организмдердің  тіршілік  процесіне  əсер  етеді. Инертті  газдар  аргон,  ксенон,  неон,  криптон  жəне  гелий - 1%  болады. Өсімдіктер үшін маңызды компонент əрине СО2. Оның концентрациясы бірте-бірте артып келеді жəне ол өсімдіктерге оң əсер етеді.Жылыжай шаруашылықтарында өсімдіктерге СО2

артық концентрациясын үстеме қорек ретінде береді.Ормандарда шымылдық астында СО2 газынан басқа құрамында көміртегі бар газдар бар. Ол - детриттің ыдырауы нəтижесінде пайда болған метан.Шыршалықтардың шымылдығында СО2  газының  концентрациясы мөлшері  сыртқы  ортаға  бағынышты. Мысалы,  түнде  ауа  температурасына  жəне  ылғалдылығына,  ал  күндіз  оларға  қосымша жарықтылыққа байланысты болады.Ауа-райы ашық күндері көмірқышқыл газының ең көп мөлшері түнде қылқандар массасы мол болатын қабатта, ал бұлыңғыр күндері тамырлардың  тыныс  алуы  жəне  топырақтағы  биоталар  қызметі есебінен жер бетінде болатындығы анықталған. 
Орман және фитонцидтер. Фитонцидтер – зиянды микроорганизмдерді өлтіретін немесе олардың өсуі мен дамуын тежейтін жоғары сатыдағы өсімдіктер бөлетін биологиялық белсенді заттар. Фитоцидтерді ХХ ғасырдың 30-жылдарында биолог Б. П. Токин ашқан.

Барлық ағаш және бұта түрлері фитонцидтік дәрежесі бойынша келесідей бөлінеді:

1) өте күшті фитонцидтілер: кәдімгі емен, үшкір жапырақты үйеңкі;

2) күшті фитонцидтілер: қотыр қайың, үлпек қайың, кәдәмгі қарағай, шырша, көктерек, орманжаңғақ ағашы, мойыл, кәдімгі арша;

3)  орташа фитонцидтілер: сібір балқарағайы, кәдімгі шаған, ұсақ жапырақты жөке, қара қандыағаш, сібір самырсыны, шетен, сары қараған, кәдімгі жұпаргүл, татар ұшқаты;

4) әлсіз фитонцидтілер: шегіршін, өгейбұта;

5) өте нашар фитонцидтілер: қызыл аюбадам, итшомырт.

Атмосферадағы зиянды қоспалар және оларға ағаш түрлерінің қатынасы. Өнеркәсіптің шығарып тастайтын шаң-тозаңдарының өзінде 140-қа жуық зиянды заттар бар.

Табиғи ортада техногендік әсердің күшеюі көптеген экологиялық проблемаларды туғызды және олардың ең өзектілері атмосфералық ауаның жағдайымен байланыысты болып отыр. Өнеркәсіп шығарған қалдық заттары, пайдаланылған газдар, күйе, ірі қалалар аспанындағы сансыз шаң-тозаңдар түтін шатырын құрайды және спектрдің ультракүлгін бөлігінің енуіне кедергі жасайды.

Ағаш және бұта түрлерінің зиянды газдарға төзімділік дәрежесі әр түрлі және ол өсімдіктер табиғатына, олардың даму сатысына, газдың шоғырлануына, ауа-райы мен топырақ жағдайларына, алқа ағш қалыңдығына, орманнан қашықтығына байланысты болады. Біркелкі ағаш түрлерінің зиянды газдарға сезімталдығы да бірдей емес және газдың түрі мен шоғырлануына, топырақ құнарлығына, фотосинтез бен тыныс алу қарқынына, жапырақтардағы жалпы суға, өсімдік жасына, жыл маусымына және ағаш түрінің тұқым жағдайына байланысты болып келеді.

Газға төзімділік дәрежесіне қарай, барлық ағаш және бұта түрлері үш санатқа бөлінеді:

1) газға өте төзімділер: тікенді шырша, күнбатыс туясы, ақ қараған және т.б.;

2)  газға орташа төзімділер: кәдімгі және виргиния аршасы, сібір балқарағайы, үлпек қайың, қотыр қайың, кәдімгі емен;

3) газға төзімсіздер: кәдімгі шырша, кәдімгі қарағай, ат талшын, кәдімгі шетен, шаған.

Орман біршама дәрежеде ауаның шаң-тозаңнан тазаруына әсер етеді және оның әрі қарай таралуын тежейді. Орман алқаптары атмосфераның ең төменгі бөлігіндегі ауа толқындарының сипатын өзгертеді және зиянды газдардың тезірек тарауына жағдай тудырады.

Тапсырма: 
Ағаш және бұта тұқымдастар түрлерінің фитонцидтік дәрежесі бойынша қайсына жататынын анықтап,  7-кестені толтырыңыз            (+ белгісін қойыңыз).
Кесте 7 - Ағаш және бұта тұқымдастар түрлерінің фитонцидтік дәрежесі
	фитонцидтер

ағаш тұқымдастары 
	өте күшті фитонцидтілер
	күшті фитонцидтілер
	орташа фитонцидтілер
	әлсіз фитонцидтілер
	өте нашар фитонцидтілер

	кәдімгі емен
	
	
	
	
	

	итшомырт
	
	
	
	
	

	кәдімгі шаған
	
	
	
	
	

	шетен
	
	
	
	
	

	қотыр қайың
	
	
	
	
	

	кәдәмгі қарағай
	
	
	
	
	

	сібір балқарағайы
	
	
	
	
	

	үшкір жапырақты үйеңкі
	
	
	
	
	

	өгейбұта
	
	
	
	
	

	шегіршін
	
	
	
	
	

	ұсақ жапырақты жөке
	
	
	
	
	

	қызыл аюбадам
	
	
	
	
	

	үлпек қайың
	
	
	
	
	

	кәдімгі арша
	
	
	
	
	

	мойыл
	
	
	
	
	

	сібір самырсыны
	
	
	
	
	

	қара қандыағаш
	
	
	
	
	

	сары қараған
	
	
	
	
	


Бақылау сұрақтары: 
1. Ауадағы көмірқышқыл газы мөлшерін реттеу әдістері қандай?

2. Орман және фитонцидтер дегеніміз не?

3. Ауадағы зиянды қоспалар және олардың орманға әсері қандай?

4. Ағаш түрлерінің зиянды газдарға қатынасын атаңыз.

5. Фитонцидтік дәрежесі бойынша ағаш-бұта түрлері қалай бөлінеді?

Тақырып 9. Орман және  ылғал 

Мақсаты: ылғалдың орманға тигізетін әсерін анықтау және орман үшінылғалдың  маңыздылығын қарастыру.
Жоспар:
1. Өсімдіктер тіршілігінде  ылғалдың маңызы
2. Ағаш түрлерінің  ылғалға қатынасы
 Әдістемелік нұсқау

Өсімдіктер тіршілігінде  ылғалдың маңызы.Су маңызды экологиялық  факторлардың  және өсімдіктердің  қоректену  көздерінің  бірі.ол жасушалар  мен ұлапалар  протоплазмасының  негізгі бөлігін құрайды.

Өсімдіктердегі  судың қажеттілігі  және оның мөлшері  тұрақты болмайды  кез келген өсімдіктердің  өсу және даму  кезеңіне , климат және топырақ жағдайларына  байланысты өзгеріп отырады. Өсу мен дамудың  кезеңінде өте қиын уақыт болады, бұл уақытта  судың жеткіліксіздігі  өсімдікте тіршілігіне  теріс әсер тигізеді.

Атмосфералық  құрғақшылық , әсіресе,  жазғы жоғары  температура кезінде , ал топырақ құрғақшылығы  өсімдіктерге қажетті  топырақ ылғалының  көлемі азайғанда орын алады.

Ылғалдың жеткілсіздігі , оның ауадағы  және топырақтағы  қорының ауытқып  отыруы өсімдіктер  санын және жер шарында  таралуын шектейді ,  тұқымдар дәрежесі  мен сапасының , алқа ағаштар  өсімі мен өнімділігінің  төмендеуіне әкеліп соғады.
Ағаш түрлерінің  ылғалға қатынасы. Г.Ф.Морозов  ең алғаш рет  ағаш түрлерінің  ылғалға талабын  және оған қажеттігін  бөліп қарауды ұсынды.Ылғалды талап ету – бұл ағаш түрлерінің  ортаның ылғал жағдайына  қатынасы мен  әр түрлі жағдайларда  қажетті ылғал мөлшерін  өзіне сіңіру қабілеті. Қажеттілік-  өсімдіктердің  қалыпты тіршілік еті үшін  керек ылғал мөлшері. Мысалы , қарағай , шырша және майқарағай  үшін ылғалдың  қажеттілігі шамамен  бірдей , бірақ  олардың ылғалды  талап етуі  бір-бірінен ерекшелінеді.

   М.К. Турский  ағаш түрлерін  ылғалды талап ету бойынша  былай жіктеген:қандыағаш,  шаған, үйеңкі, шамшат, шегіршін,  жөке, емен, көктерек, майқарағай, балқарағай, қайың, қарағай.

   П.С.Погребняк осы белгі  бойынша ағаш түрлерін  алты топқа бөлді.

1)ультраксерофиттер- сексеуіл, арша, емен және т.б

2)Ксерофиттер- қырым, кәдімгі және Банкс қарағайлары, жиде,  шырғанақ , шегіршін, және т.б.

3)ксермезофиттер-  кәдімгі емен,  үшкір жапырақты үйеңкі,  қарағаш , кармала және т.б.

4)мезофиттер -  жөке, шамшат, шаған , қотыр қайың , балқарағай,  көктерек, самырсын,  майқарағай және т.б.

5)мезогигрофиттер- қаратерек,  талдар,  үлпек қайың,  сұр қандыағаш және т.б.

6)гигрофиттер- шаған, сұр тал,  қара қандыағаш және т.б.

Суық және ылғалды  орындарда өсетін  өсімдіктерді  психрофиттер, ал суық құрағақ   жерлерде өсетіндер – криофиттер деп аталады.Кейде ерекше экологиялық  өсімдік топтарын – тропофиттер деп атайды, олар ылғалды және құрғақ маусымдар  қайталанып  отыратын аймақтарды өседі. Бұл ағаштар мен бұталар  қолайсыз ауа райы  кездерінде  жапырақтарын түсіріп тастайды.Жазғы  құрғақшылық уақытында  жапырақтарын  түсіретін  тропофиттерді  қыс кезіндегі  жасыл өсімдіктер – баобабтар деп атайды.

Ылғал көздері. Өсімдіктер  үшін ылғалдың  негізгі көзі  жауын шашындар, конденсациялық  ылғалдар ( шық, қырау,  тұман, көк  мұз), жер асты және  топырақ сулары  болып табылады. 

  Жауын шашынның  орманға әсері  олардың түсу уақытына, қарқыны мен ұзақтығына, ауа температурасы  мен ылғалдылығына, топырақ ерекшклігіне, жер бедеріне  байланысты  түрлі  себептер жиынтығының  әсерімен  білінеді.

  Қатты жауын шашындар (қар,бұршақ) орманның негізгі  компоненттеріне  оң әсерімен  қатар, теріс,  те әсері болады.

  Олардың оң әсері : ылғал көзі , жылуды  шығармайды, топырақты терең тонға  шалынудан қорғайды, ал өсімдіктердің  тамыр жүйесін ,тұқымды, жас шыбықты,, өскінді,  топырақ дүниесін – аяз ұруынан сақтайды. Қар қалыңдығы-  50 см  және одан көп  болғанда топырақ  үсті мен астының  температуралар  айрмашылығы 20 с-қа  дейін жетеді.

Теріс әсері: ағаштардың  желегіне  жиналған  қар салмағымен ағаштарды  сындырады және құлатады, сонымен қатар , жас ағаштардың  діңдерін деформациялайды.
   Қар салмағынан 1-2  жас кластарының  қарағайлары  көп сынады.  Бұршақ пен шық  жапырақтарды , гүлшелерді , жемістерді,  бұтақтарды және ағаштың  жлектерін зақымдайды.  
Орман және су ағыны. Орман су ағынына  елеулі  әсерін тигізеді,  сол  арқылы  оның уақыт  бойынша  біршама қалыпты  бөлінуіне  мүмкіндік жасайды.

   Орман аймағындағы  біршама тегіс  құмды және құмайт  топырақты учаскілерде   жер үсті  су ағыны    ормансыз  кеңістікиерден 2-4 есе , ао орманды  дала және далалы жерлерде  6-10 есе аз болады.

Жердің  көлбеулігі  өскен сайын , жер үсті  су ағындарын  топырақтың ішкі  бөліміне  ауыстыруда  орманның  рөлі артта түседі .Орман  өскен алқапта  жер үсті ағынының  азаюы  байқалады.

  Нөсер жауын  кезінде  пен бұта  өсімдіктері  жоқ тауларда  жер үсті су  ағыны тасқынға айналады.

   Ормансыз  немесе аз орманды  аудандарда  жер үсті ағынын  тоқтатуды  және реттеуді , топырақты  шаюды, жерді жырып кетуді болдырмау  және  оның ылғалдығын  арттыру  мақсатында  су реттегіш  жыралар  маңындағы  орман алқаптары  өсіріледі.

  Өзен  тжәне су қоймалары  маңындағы  қорғаныш  алқа ағаштары  жағалауларды  бекітеді, қайырлану  мен булану  деңгейін  азайтайды , өзен  аңғарындағы  жерлерді  жырып кетуден , құм  және лай басудан  қорғайды  және жер үсті  ағынын реттейді.

   Орман және жер асты  суы деңгейі. Орман  жауын шашынның  топыраққа  сіңіуіне  қолайлы  жағдайлар жасайды . Өзен айырықтарында  және кедір бұдырлы  жерлерде  ол жер асты  суларын  жинайды , ал жер асты суы  саяз жатқан  кезінде  олардың  деңгейін  төмендетуі  мүмкін. 

  Орманның   жер асты суы  деңгейіне  әсері , сондай ақ,  орман өсімдік  аймағына , жыл мауысымына , сүрекдіңдер  пішініне , жасына , өнімділігіне  және басқа себептерге  байланысты болады.

Бақылау сұрақтары:
1. Өсімдік  тіршілігіндегі ылғалдың  маңызы неде?

2. Ағаш түрлерінің  ылғалдың  талап етуі  мен ылғалдың  қажеттілігі  туралы түсінікке  анықтама беріңіз.

3. Қылқан немесе  жалпақ жапырақты таза немесе аралас , балауса немесе  пісіп жетілген , қалың өскен немесе  сирек ормандарының  қайсысы қар салмағынан көп зақымдалады?

Тақырып 9.1     Орман және  ылғал бойынша зертханалық жұмыс
Мақсаты:   ылғалдың орманға тигізетін әсерін анықтау және орман үшінылғалдың  маңыздылығын қарастыру.
Әдістемелік нұсқау

Органикалық  заттардың  синтезі  жəне  өсімдіктер  қауымының тіршілік етуі сусыз мүмкін емес. Биомасса өнімі фитоценозға келіп түскен судың мөлшеріне жəне пайдаланылуына тура пропорционал.Орман ылғалды көбінесе жауын-шашын есебінен алады. Жауын-шашын мөлшері табиғат-климат жағдайына бағынышты.Жауын-шашынның  мынадай  түрлерін  ажыратады:  жауын,  қар, бұршақ, қырау (изморозь, инеи), көк тайғақ (көк мұз), шық, тұман. Көбінесе  орман  экожүйесінде  сұйық  жауын-шашын  өзгереді.  Бұл жауын-шашындар  ағаштардың,  шыбықтардың,  бұталардың  кроналарында  жəне  шөптесін  өсімдіктер  ярусында  кідіреді.  Оның айтарлықтай  бөлігін  орман  төсеніші  сіңіреді  жəне  одан  əрі  жер асты  суларына  айналады.  Жауын-шашынның  үлкен  мөлшері транспирацияға  жұмсалады.  Транспирация –  устьица  арқылы физологиялық  булану.  Көптеген  өсімдіктердің  жапырақтарының жарық жəне көлеңке беттерінде, ал кейбір өсімдіктердің тек көлеңке беттерінде устьицалар болады. Ксерофиттерде устьицалар мезофиттерден  аз  болады. Мезофиттердің  жапырақтарының 1 шаршы  мм 600-ден астам, ал ксерофиттерде 60 шамасында устьицалар болады.Ормандағы су балансын формула арқылы былай көрсетуге болады:
W = T + E + C + F
Мұндағы,
T – судың транспирацияға жұмсалуы (барлық судың 60% дейін);

E –  топырақ  бетінен жəне фитоценоздардан физикалық  булану 

(40% шамасында);

C – ағатын су (су ағуы топырақ бетінде жəне топырақ ішінде болуы мүмкін); 

C = D + S

D – топырақ бетіндегі ағын су ол орманда көп емес (10% шамасында);

S – жер асты сулары (20%);

F – органикалық заттардың синтезделуіне жұмсалатын су (3%).

Ылғалға  қатысты  ағаш  породаларын  мынадай  топтарға  бөледі (П.С. Погребняк, 1968):

-  Ксерофиттер – сексеуіл (Haloxylon - саксаул), арша (Juniperus -  можжевельник),  пыста (Pistacia –  фисташка),  емен (Quercus  - дуб  пробковый),  қарағай (Pinus -  сосна),  жиде (Elaeagnus -  лох), шырғанақ (Hippophae - облепиха), қараағаш (Ulmus - вяз мелколистный), қызыл тал (Salix acutifolia – ива красная).
-  Мезофиттер – емен (Quercus - дуб черешатый), шынар түсті үйеңкі (Acer platanoides –  клен  остролистный) жəне  дала  үйеңкісі (Acer campestre - клен полевой), жөке (Tilia - липа), граб (Caprinus), балқарағай (Larix -  лиственница),  шамшат (Fagus -  бук),  каштан (Aesculus),  қайың (Betula  -  береза  повислая),  көктерек (Populus tremula - осина), Сібір қарағайы (Pinus sibirica  - сосна сибирская), самырсын (Abies - пихта), ильм (Ulmus), бузина (Sambucus - бузина).

-  Гигрофиттер – қайың (Betula pubescens - береза пушистая), қандыағаш (Alnus), қаратерек (Populus nigra - осокорь), тал (Salix - ива козья, серебристая, ломкая), мойыл (Padus - черемуха).

Ормандар ашық жерлермен салыстырғанда ылғал көп жиналуына байланысты жер бетіндегі ағын суларды жер асты суларына ауыстырып өзендерді сумен қамтамасыз етеді.   Территорияның ормандылығы жоғары болған сайын өзендердегі судың деңгейі жоғары болады. Ормандылықтың азаюы өзен суының тартылуына алып келеді.Басқа  экожүйелермен  салыстырғанда орманда  қар  көбірек жиналады. Қарлар жапырақты орманда молырақ болады. Қылқан жапырақты ормандарда  қар  азырақ  жиналады. Мысалы,  шыршалықтарда  қар қалың ормандарымен салыстырғанда 40%-ға аз жиналады.
Тапсырма: 
1. Кеппе шөптегі ксерофиттерді, мезофиттерді, гигрофиттерге биоморфологиялық сипаттама беріп, жапырақтарының сағағының, сабақтарының көлденең кесіндісін микроскоп астында қарап, суреттерін салу. 
2. Ылғалға қатысты ағаш тұқымдастарын топтарға бөліп, 8- кестені толтыру.
Кесте 8 - Ылғалға қатысты ағаш тұқымдастары

	Ылғалға  қатысты  ағаш  топтары
	Ағаш тұқымдастары

	Ксерофиттер
	Сексеуіл,...

	Мезофиттер
	Емен,

	Гигрофиттер
	Қайың,


Бақылау сұрақтары:
1. Орман тіршілігіндегі  қатты  жауын шашын (қар, бұршақ) әсерлері қандай?

2. Жауын шашын мөлшеріне ормандарының әсері қандай?

3. Орманда топырақтың беткі қабатынан желегінің ұшына дейін ауа ылғалдығы қалай өзгереді?

Тақырып 10. Орман және  топырақ 

Мақсаты: топырақтың орман тіршілігіндегі маңызын анықтау және орманның топырақ  үшін  маңыздылығын қарастыру.
Жоспар:
1. Топырақтың орман тіршілігіне маңызы
2. Орманға топырақтың механикалық құрамының әсері

3. Топырақ және тамыр жүйесі
Әдістемелік нұсқау

   Топырақтың орман тіршілігіне маңызы. Топырақ – алты факторлар (климат, аналық тау жынысы, жер бедері, өсімдіктер мен жануарлар, топырақтың түзілуі уақытымен адамның шаруашылық қызметі) әсерінен жер қыртысының жоғары қабатынан құралған табиғи дене.
Топырақ орман тіршілігіндегі жетекші факторладың бірі болып табылады және ол барлық сүрекдіңдердің  өсу жылдамдығын, өнімділігін, сүрек өсімі мен техникалық сапасын, ағаштар тамыр жүйесінің пішіні мен зиянды факторлаға қарсы орманның тұрақтылық дәрежесін  ( желмен зақымдану, ауа мен топырақтың температуралық ауытқулары, топырақтың артық ылғалдылығы, жануарлар, жәндіктер мен саңырауқұлақ ауыруларынан бүлінуі) көрсететін қасиеттерді анықтайды. 
Орманға топырақтың механикалық құрамының әсері. Орман тіршілігінде топырақтың қалыптасу нысаны ретінде топырақтың механикалық құрамы мен аналық тау жынысы үлкен рөл атқарады.

 Аналық тау жынысы ( құм, құмайт, саздауыт, саз) қоректік заттардың белгілі қорын ұстайды, қалыптасып келе жатқан топырақпен су- ауа  қасиетінің механикалық құрамын анықтайды. 

Топырақ   механикалық құрамы құмнан балшыққа дейін артып отыратын топырақтың жалпы құнарлығының маңызды негіз ретінде қарастырылады.

Топырақ және тамыр жүйесі. Топырақтың механикалық құрамы ағаш түрлерінің тамыр жүйесінің таралуына және пішініне, ал сондықтан кейінгілердің желге орнықтылық дәрежесіне әсер етеді. Мысалы, саздауыт топырақтағы шыршалар желге сұламалы болып келеді.

 Орман шаруашылығы  тәжірибесінде топырақтың физиологиялық белсенді қабатын жоғарлатуға болады, ол үшін тамыр жүйесі жоғарғы қабатқа және өте тереңге кететін ағаш түрін (мысалы,шырща мен қайыңды немесе шегіршін түрлерін ) араластырып өсіруге болады. 

 Өз кезегінде тамырлар топырақ микрофлорасынның дамуына көп әсер етеді,  сол арқылы ағаш түрлеріне байланысты ризосфераны әр түрлі химиялық элементтермен байытады. Тамырлар бөліп шығаратын элементтер құрамында ферменттерде болады. 

 Бірақ, кейде тамыр шығаратын элементтер әсерінен, әсіресі фитоцидтермикроорганизмдер үшін уытты болуы мүмкін.   Ризосферада дамитын микрофлорада өсңімдікті қоректендіруде үлкен рөл атқарады. 

Өсімідік – биомелиоранттардың ( қараған,  талбұршақ, көпжылдық бөрібұршақ ) тамыр түйнектеріне бактериялар орналасып, ауадан азотты жұта отырып, олар топырақты байытады.

Орман топырағын жақсарту жолдары. Орманның топырақ құнарлығына оң әсері негізінен биологиялық айналымның сіңімділігі мен қарқындылығына негізделген. 

   Дегенмен, ол орман топырағы құнарлығын арттырудың басқа да арзан тәсілдерін қолдануды жоққа шығармайды. Олар:

1) ормандағы шірімеген қалдықтардың қалың қабаты бар кезде топырақты өңдеу ; 

2) топыраққа нитрифициялайтын бактериялар егу;

3) күлді топырақты әктеу;

4) ттым дымқыл топырақты құрғату; 

5) ағаш және бұта түрлерін араластырып отырғызу; 

6) мал жаю;

7) күтіп – баптау кесулері;

8) кесілген орманды тазарту;

9) орман топырағын биологиялық  және химиялық мелиорациялау. 

  Орман топырағын жақсартудың аса тиімдісі- кешенді әдістерді қолдану болып табылады. Олар заттардың биологиялық айналымын қарқындатуға көмегін тигізеді.  

Бақылау сұрақтары:
1. Топырақтың    орман тіршілігіндегі маңызы қандай?

2. Орманның  өнімділігіне  топырақтың механикалық  құрамының әсері қандай(мысал келтіру керек)?

3. Орман макро-, мезо- және микро жер бедерінің әсері қандай ?

Тақырып 10.1   Орман және  топырақ бойынша зертханалық жұмыс
Мақсаты:   топырақтың орман тіршілігіндегі маңызын анықтау және орманның топырақ  үшін  маңыздылығын қарастыру.
Әдістемелік нұсқау

Топырақтың  қалыптасуы  биотикалық  факторлардың –  өсімдіктер,  жануарлар,  саңырауқұлақтар  жəне  микроорганизмдердің қатысуымен жүреді.Топырақтардың  типтерінің  əртүрлі болуы жоғарыда келтірілген факторлардың əртүрлі үйлесуіне байланысты. Нақты климат белдеуіне топырақтың белгілі типтері не типі тəн. Орман формацияларының ерекшеліктері  топырақ –  жер  жағдайымен  анықталады.  Бай топырақтарда  орман  құрамы  аралас,  құрылысы  күрделі,  өнімділігі жоғары (I-II бонитет класы) фитоценоздар қалыптасады. Ал кедей топырақтарда құрамы таза (аралас емес), өнімділігі төмен фитоценоздар (V-IV бонитет класы) қалыптасады. Аналық тау жынысынан топырақтың  айырмашылығы  оның  ерекше  қасиеттері  бар.  Табиғи құнарлылығы,  өсімдіктерді  қоректік  элементтермен  жəне  сумен қамтамасыз  етуге  қабілеттілігі.  Топырақтан  өсімдіктер  дұрыс  тіршілік етуіне қажетті барлық элементтерді алады. 
Топырақтың байлығына қатысты барлық ағаш тұқымдары 3 топқа 

бөлінеді:

1.  Олиготрофтар (кедей  топырақтарда  өсе  алады –  қарағай, арша, талдың кейбір бұталы түрлері)

2.  Мезотрофтар (топырақ  құнарлылығына  талабы  орташа  орман түзуші тұқымдардың негізгі бөлігі)

3.  Мегатрофтар (бай  топырақтарды  артығырақ  көретін тұқымдар – шырша, самырсын, емен, шаған, қараағаштар)
Олиготрфтар, мезотрофтар және меготрофтар.  Топырақтың жалпы құнарлығана ағаш түрлерінң талғамы әртүрлі және бұл тұрғыдан былайша бөлінеді:төмен талғамдыларға немесе олиготрофтарға арша,тау және кәдімгі қарағай, қотыр қайың, ақ қараған,  орташа талғамдыларға немесе мезотрофтарға үлпек қайың, көктерек шырша, сібір балқарағайы, шетен, тал, қызыл және кәдімгі емен, қара қанды ағаш, жеуге жарамды талшын және аса талғамдыларға немесе мегатрофтарға үшкір жапырақты үйіңкі,  явор үіңкісі, шамшат, майқарағай, қаратерек,  дала үіңкісі, ақтал, қарағаш, шаған жатады. Ағаш түрлері топырақ реакциясына да сезімтал. Қышқылдар реакциясына  орнықтылар ацидифилдер (шырша,  кәдімгі қарағай, самырсын, майқарағай, балқарағай, қайың, көктерек, шетен, талшын, қараған, радоденттер) деп аталады.

Сондай- ақ, кальциефобтарды - әкті теріс қабылдайтын өсімдікті(асыл талшын, қиыр шығыс қарағайы, қара жидек, сфагнум), кальциефильдерді – топырақты әк мөлшерін жақсы реттейтін өсімдіктер( лавар, қайың, қарағаш көптеген тал және терек түрлері, мойыл, аюбадам, өгейбұта),алкалифилдерді – топырақтың сілтілі реакциясына біршама төзімді өсімдіктер( жыңғыл, ақ қараған, алмұрт ағашы, емен) деп жіктеледі.

 Ағаш түрлерінің топтары: нитро-,  фосфоро-, калиефосфорофильдер деп те бөлініп қарайды. 

 Орман топырақтарында азот жинаушы өсімдіктердің ( сары және ақ қарағандар, қандыағаштар, жиде, шырғанақ) маңызы зор. Олардың тамырларында түйнек батериялары- ең өнімді микроб- азот тіркеушілер болады, сондықтан олар көбінесе орманды биологиялық мелиорациялау үшін пайдалануға мүмкін береді.

Азот пен күл тәрізді элементтердің биологиялық айналымы. Ормандағы биологиялық айналым – сүректің тіршілігі кезінде қоректік элементтердің теңдей мөлшері әлде неше рет айналым жасайтын құбылыс: топырақ→ ағаштар→ өсімдік қалдығы  → орман қордасы→ топырақ. 

Бұл құбылыс ауа мен топырақтан керек элементтерін тұтынудан, қорек элементтерінің өсімдікте ұсталуынан және оларды топыраққа қайтарудан (өсімдік қалдығымен қоса) жинақталады. Биологиялық айналымның кез келген басты көрсеткіштері – оның сіңімділігі және қарқындылығы. 

 Сіңімділік – айналымға қатысатын элементтің көлемі немесе қуаты. 

 Айналымның қарқындылығы- элементтің айналым циклын өтіп шығуы жылдамдығы.

   Жалпы орман айналымын екіге бөледі:

1. кіші биологиялық айналым –жапырақтар, ұсақ бұтақтар, түбірлер және топырақ арасында  болатын қоректік элементтердің циклі;

2. үлкен биологиялық айналым- қоректік элементтердің діндер, ірі бұтақтар және тамырлар құрамына кіру және ағаштар қурап кеткен соң топыраққа олардың  қайта оралу цикілы.

Тапсырма: 
1. Кеппе шөптегі олиготрфтарға, мезотрофтарға және меготрофтарға биоморфологиялық сипаттама беріп, тамырларының көлденең кесіндісін микроскоп астында қарап, тамырлардың формаларына көңіл аударып  суреттерін салу. 

2. Топырақ байлығына қатысты  ағаш тұқымдастарын топтарға бөліп, 

9- кестені толтыру.
Кесте 9- Топыраққа қатысты  ағаш  топтары
	Топыраққа қатысты  ағаш  топтары
	Ағаш тұқымдастары

	Олиготрофтар
	Сексеуіл,...

	Мезотрофтар
	Емен,

	меготрофтар
	Қайың,


Бақылау сұрақтары:
1. Ағаш түрлерінің қажеттілігімен талап етуі жайында түсініктердің айырмашылығы не?

2. Микроэлементтер дегеніміз не және олардың өсімдік тіршілігінде маңызы қандай?

3. Орманның топыраққа әсерінің ерекшеліктері қандай?

Тақырып 11. Орман және  фауна 

Мақсаты: студенттерге орманда тіршілік ететін жануарлардың түрлерін, бір біріне байланысын үйрету. 

Жоспар:

1. Орман мен жануарлар арасындағы байланыс 
2. Орманда кездесетін жануарлар түрі
Әдістемелік нұсқау

Ормандарды мекендейтін хайуандар түрлерінің бірлестігі, орман фаунасын құрастырады. Орман хайуандарға қорек және баспана береді. Ол жерде олар ұялар салады, індер қазады, дәндер мен жемістерді, бұталарды, жапырақтарды, шөптерді, жәндіктерді және басқа хайуандарды жейді. Орман топтануы күрделене және түршелене келе азық көбейеді, баспана берік болып орман фаунасында әр түрленеді. Күрделі фауналық кешендер қалыптасады, олар орманның әр түрлі бөлігіне орайластырылады: топыраққа, төсенішке, шөптерге, бұталарға, ағаштарға.

Құстар мен аңдар бір – бірімен, өсімдіктермен, топырақпен, бедермен, климатпен тығыз қарым – қатынаста. Олар орманның құрамдық бөлігі. Мына құстар – тоқылдақ, қайшыауыз торғай, саңырау құр, қарабауыр, құр және сүт қоректілер – ақ тиін, алатышқан, бұлғын, аю орманның тұрғылықты мекендеушілері және оның сыртында өмір сүре алмайды. Орманда басқа да көптеген құстар мен аңдар бар, олар басқа алқаптарда таралған, бірақта ол жерге әрқашан келеді. Олар  түлкі, қасқыр, ақкіс, көк қарға, сасықкөкек.
Орманды – далалы жердегі ормандарда болатындар сусар, борсық, орқоян құстардан – құтан, қаратаған, шәуқарға, қараторғай.

Орман фаунасының түрлік құрамына адам іс - әрекеті зор әсер етеді, ол орманды жалпы және талдап кесу, орман жерлерін жырту, құнды жануарлар мен құстарды жою. Ақ тиін, сусар және басқа жануарлар тегіс жоқ болып кетеді. Олардың орнына ашық жерлерді сүйетіндер келеді: бозторғай, қаратамақ торғай, бөдене, құр, көртышқандар, көптеген тышқандар.

Орман аймағының көптеген көлемін қаулап, фаунаның түрлік және сандық құрамын күрт өзгертетін, орман өрттері. Ол өртттер орманды, көптеген аңдар мен құстарды жойып жібереді, сондықтан орман өсімдіктері мен әсіресе жануарлар әлемі қалпына ұзақ уақыт келмейді.

Хайуанаттардың тиімді мағнасы көп салалы, ең маңыздысы дәндер мен жемістерді таратуда. Жануарлар оларды шәшіп өнуіне мүмкіндік береді. Аңдар мен құстардың ас қорытатын органдарынан өтіп өнгіштігін жоғарылатады және алыс жерлерге жайылады. Мысалы, барқылдық торғай жеміс өсімдіктерінің 30 түрінің дәндерін таратады. Тышқандар, ала тышқандар дәндер мен жемістердің қорларын жасағанда қалдықтары қолайлы жағдайларға түскенде өніп жаңа өсімдікке бастау береді. Сондықтан, өртенген, кесілген, зиянкестермен орман жойылған жерлерде орманды келтіруде құстар мен аңдардың мағнасы зор.

Көптеген жәндіктер орман ағаштары мен  бұталары тозаңдануға әсер етеді. Жыртқыш және омыртқасыз жәндіктер, жәндіктер жегіш құстар, кейбір сүт қоректілер зиянды жәндіктерді жеп сандарын азайтады.

Жануарлар орманға белгілі зиян келтіреді, өйткені табиғи көбеюі дәндердің өнімділігі төмендеумен байланысты. Олар бағалы ағаш тұқымдарының дәндері мен жемістерін жейді. Дәндер мен жемістерді тышқандар мен сұртышқандар да белсенді жояды. Бір тышқан тәулігіне 1400 дәнге дейін жейді. 

Сүт қоректілер қылқан және жапырақты жас өсімдіктерді қатты зақымдайды. Тышқандар және әсіресе сұртышқандар қардың астындағы жас ағаш өсімдіктерінің вегетативтік бөліктерімен қоректенеді. Олар өздігінен өсетін және жас өскіндерді 25% дейін жояды.Оларды сонымен қатар қояндар, бұландар, еліктер, бұғылар қабығын кеміріп және жұқа бұталарын тістеп зақым келтіреді.Әсіресе көп зақымдауларды бұландар жасайды.

Фауна шөп. Мүк және қына өсімдіктеріне, орман төсенішіне әсер етеді. Ормандық тұяқты аңдар мен кеміргіштер азық ретінде шөптерді, мүктерді, қыналарды, саңырауқұлақтарды, жидектерді қолданады. Қарабауыр, құр, ақ құрлар көптеген жидектерді жиді. Сондықтан хайуандар жер бетіндегі өсімдіктердің түрлік құрамына әсер етеді.Көптеген орман құстары жәндік қоректі сондықтан орманның санитарлық жағдайын жақсартады. Зиянды жәндіктердің жұлдызқұрттары және құрттарымен азықтанатын мына құстар – көктеке, көкек, сары шымшық, сары торғайлар өте пайдалы.

Жәндіктер орманның ажыратылмайтын бөлігі. Олар топырақтағы заттар айналымын жеделдетеді, топырақ қалыптасу процесіне белсенді қатысады, ағаштар мен бұталарды тозаңдатады, көптеген аңдар мен құстардың азығы болады, зияды жәндіктерді жояды ж.т.б. Сонымен қатар жәндіктер орман және ауыл шаруашылығына орасан зор зиян келтіреді, паразиттер және жануарлар мен адамдарға аурулар жұқтырады ж.т.б.

Орман аңдары мен құстары аңшылық шаруашылығының құнды объектісі болып есптеледі.

Бақылау сұрақтары:
1. Орманда қандай омыртқасыздар тіршілік етеді?

2. Омыртқасыздардың орман тіршілігінде қандай пайдасы бар?

3. Омыртқалылардың қандай түрлері орманда тіршілік етеді?

4. Омыртқалылардың орманға келтіретін зияны мен пайдасы?

Тақырып 11.1  Орман және  фауна бойынша зертханалық жұмыс
Мақсаты:   студенттерге орманда тіршілік ететін жануарлардың түрлерін, бір біріне байланысын үйрету. 

Әдістемелік нұсқау

Орманның  доминанттары,  эдификаторлары  жəне  негізгі  өндірушісі (продуцент)  болып  ағаштар  саналады.  Оның құрамына  жəне  формасына  аласа  ағаштар  тобының  құрамы жəне  құрылысы,  жер  бетіндегі  тірі  жабыны  жəне  де  жануарлар  мен  саңырауқұлақтар  түрлерінің  құрамы  жəне  молдығы бағынышты.

Өсімдіктерден басқа компоненттерді былайша көрсетуге болады:

-  Макрофауна – жабайы жəне үй жануарлары, құстар, ірі насекомдар, жыландар, шаяндар жəне т.б. 
-  Мезофауна – топырақ құрттары, моллюскалар, көпаяқтылар, əртүрлі насекомдар.

-  Микрофауна –  қарапайымдар (амеба,  инфузория жəне  т.б.) нематодтар, кенелер, жабайы қанатсыз насекомдар.

-  Микрофлора –  саңырауқұлақтар,  микробтар,  актиномицеттер, балдырлар.

Орманда   өсімдіктердің  фаунамен  өзара  тығыз  байланысын  қоректік  тізбек  арқылы  бағалауға  болады,  бір  организмді басқаларының жеуі нəтижесінде энергия ауысады. Қоректік тізбектің 2  түрін  ажыратады: 1)  жайылымдық  жəне 2)  детриттік (өсімдік қалдығы).

Бірінші жағдайда негізгі болып тірі ұлпалар, ал екінші жағдайда фитодетрит болады. Орманда бұның екеуі де мəнді рөл атқарады. Орманда қоректік тізбектің бұзылуы күтпеген жағдайларға алып келуі мүмкін. Мысалы, қасқырлардың жойылуы тұяқтылардың көбеюіне жəне бағалы төлге зиянын тигізеді.  Қоректік  тізбектер  араласып  жүйе  түзеді.  Жайылымдық  жəне 

детриттік  тізбектер  араласады.  Кескен  ағаштар  қалдықтары  жəне тамырлардың  шектен  тыс  көбейіп  кетуі  ағаштарды  бүлдіретін саңырауқұлақтардың дамып тірі ағаштарды ауруға шалдықтырады.Тізбектер өзара қатынастарды сапалық жағынан сипаттайды, ал сан жағынан сипаттауды немесе қауымның трофикалық құрылысын экологиялық пирамида (масса, сан, энергия) береді.Жайылымдық пирамиданың табанында өсімдіктер продуценттер болады, екінші қабатта тұяқтылар, кеміргіштер, құстар, насекомдар орналасқан. Одан жоғары жыртқыштар.Детриттік  пирамиданың  табанында  детриттер  келесі  қабатта микроорганизмдер,  саңырауқұлақтар,  мезофауна (детритофагтар). Одан жоғары жыртқыштар орналасқан. Əрбір келесі қабат (немесе кезең) өнімділігі жағынан өткеннің 10-20% құрады. Қалған энергия өз басы тіршілігін қамтамасыз етуге жұмсалады. Биологиялық айналымда – органикалық затты пайдалануда, оны 

майдалауда,  ыдыратуда  басты  рөлді  детритофагтар (лат.  детрит – ыдырау, грек. фаг – жеймін) атқарады. Қоректік тізбекті жəне экологиялық пирамиданы сақтау əдеттегі биоайналымды жəне орман экожүйесінің тұрақтылығын қамтамасыз етеді.Бірақ  та  өсімдіктер  жəне  жануарлар  түрлері  арасындағы  өзара қарым-қатынас  тізбектегі  жəне  пирамидадағыдан  күрделірек.  Өзара қарым-қатынастың əртүрлі түрлері бар: кооперация, бəсекелестік, мутуализм,  комменсализм жəне  т.б.  Бұл мəселелер  орманның  климатқа жəне  топыраққа  бағыныштылығына  қарағанда  жеткіліксіз  зерттелген. Бірақ та шаруашылықтағы əр қолданған шара жоғарыда келтірілген,  ормандағы  өзара  қарым-қатынасқа  əсер  етеді.  Экожүйелердің дамуы барысында олардағы қатынастар реттеліп,  тепе-теңдікке келіп тұрақтылығын  арттырады.  Ол  өзара  қарым-қатынастар ағаштар жасының өзгеруіне қарай өзгеріп отырады.

Өсімдіктер эволюциясы жануарларға бағынышты жəне керісінше. Биоайналымға  қосымша фауна  орман  түзуге  қатысады (тозаңдану, тұқымдар тарату, өскіндердің тамырлануын тездету жəне т.б.). Фауна орманның құрамының өзгеруіне əсер етеді  (бəсекелес породалар тұқымын алып келу, қабандардың жаңғақтарды жоюы, қылқан жапырақтылар  өскіндерін  тұяқтылардың  зақымдауы,  насекомдар личинкаларының тамырларды зақымдауы жəне т.б.).Өрттен, дауылдан жəне құрғақшылықтан кейін насекомдар жəне құстар орманның қалпына келуіне қатысады.
Тапсырма:
1. Орман биоценозы үшін бір жайылымдық және бір детриттік қоректік тізбекке мысал келтіріп, суретіін салу;

2. Орман биогеоценозына сипаттам жазыңдар. Сол биогеоценозды құрайтын ағзалар арасындағы байланысты тап беріңдер;

3. Ормандағы қоректену тізбегіне мысал келтіріңдер.
 Бақылау сұрақтары:
1. Макрофауна дегеніміз не?

2. Орманда қоректік тізбектің неше түрін ажыратады?

3. Фауна орманның құрамына өзгеруіне қалай әсер етеді?
Тақырып 12. Орман фитоценозы
Мақсаты: студенттерге орман фитоценозы жайында білім беру және кәсіби біліктілігін жоғарлату
 Жоспар:

1. Орман фитоценозының құрамы 

Әдістемелік нұсқау

Орман  фитоценозы  құрамына  ағаштар  доминант,  эдификатор жəне  негізгі  өндіруші  жəне  шыбықтар (подрост),  бұталар,  аласа ағаштар (подлесок) топырақ бетіндегі тірі жабын кіреді.Подрост дегеніміз - жас  ағаштар жиынтығы, олар  ескі  ағаштар шымылдығы астында болады.Ағаштар бір жасқа дейін көктеу деп аталады, 3-5 жасқа дейін өзі көктеп шыққан дейді. Топырақ бетіндегі тірі жабын – мүктердің, қыналардың, шөптесін өсімдіктердің жəне бұталардың жиынтығы.

Орман  фитоценозына  тəн  белгі –  ерекше  микроклимат. Өйткені  шымылдық  арқылы  жылу  жəне  жарық  өте  аз  өтеді. Жел  жоқ,  жауын-шашын  да  түгел  жетпейді.  Орманның  тағы бір ерекшелігі – төсеніш (топырақ бетіндегі қабат), өсімдіктер қалдықтарынан  пайда  болған.  Төсенішіне  байланысты  оның ерекше  микроклимат  жағдайында  ыдырауына  байланысты топырақ  процестерінде  тиісті  режим  болады.  Орман топырақтары  өзінің  морфологиясымен  жəне  физикалық-химиялық көрсеткіштерімен ерекшеленеді.Орман фитоценозы өздеріне тəн тік жəне көлденең құрылымымен сипатталады.

Тігінен ол  ярустарға бөлінеді, ол  ярустар өсімдіктердің  əртүрлі тіршілік  формаларынан жəне  түрлерінен  тұрады. Мұндай  ярустар геоботаникада синузиялар деп аталады. Егер  де  ағаштар  əртүрлі  породалардан  жəне  əртүрлі  жастағы болса  онда  олардың  бөлшектенуі (синузияларға  бөлінуі)  қиындай түседі. Төменгі ярустар синузиялары құрамына бұталар, жартылай бұталар, бұташалар, шөптер, мүктер, қыналар кіреді.Фитоценоздың  көлденең  құрылымы  да  біркелкі  емес, мозайкалық  байқалады.  Оны  ағаштардың  құрамының  біркелкі еместігімен,  ағаштардың  топтана  орналасуымен,  микрорельефтің жəне  топырақтың  біркелкі  еместігімен  түсіндіруге  болады. Орман мозайкасының  жеке  элементтерін  парцелла  деп  атайды (кейбір геоботаникалық əдебиеттерде микротоптар, ценоэлементтер деп те атайды).

Ағаштардың жастары  ұлғаюына  байланысты  парцелла  құрылымы күрделіленеді.  Піскен  шырша  ормандарында  көктерек (Populus tremula -  осина)  немесе  қайың (Betula -  береза)  парцеллаларын кездестіруге болады.
Бақылау сұрақтары:
1. Орман  фитоценозы  құрамын атаңыз?

2. Орман  фитоценозына  тəн  белгі?

3. Орман өсімдік жамылғысының құрамын атаңыз
Тақырып 12.1  Орман фитоценозы бойынша зертханалық жұмыс 
Мақсаты:   орманда кездесетін өсімдіктермен, олардың тіршілік формаларымен танысып, биоэкологиялық сипаттама беру. 
Жалпы түсінік
Орман фитоценозын қарасытырғанда, аралас орман өсімдіктерін қарастырамыз. Құрамында немесе өсімдіктер бірлестігінде кең, - тар және қылқан жапыракты ағаш тектестер кездесетін орман түрін аралас орман дейді. Аралас орманда ағаш тектестерден басқа ірі бұта тектес, жартылай бұта тектес және шөп   тектес   өсімдіктер   кездеседі.   Жалпы   жапырақты   ағаш   тектестер бірлестігінен тұратын орманды екіге бөледі: кең және тар жапырақты деп.
 
Орталық Қазақстанда негізінен аралас ормандарда басымырақ кездесетіндер тар жапырақты ағаш тектестер. Оларға қайың, көк терек, қандыағаш жатады, және бұлар температураға, топыраққа талғамы аз, бірақ жарық ылғал сүйгіш өсімдіктер. Сондықтан олар қылқан қылқан жапырақтылармен бірігіп аралас орман құрайды. Аралас орманда бұлардан басқа үйеңкі, шетен т.б., сонымен бірге бұта тектес есімдіктерден долана, үшқат, бөріқарақат, итмұрын, тобылғы, қара-қызыл қарақат, таңкурай, курил шәйіт.б. кездеседі.
Аралас орманда төменгі ярусты көпжылдық шөптесін өсімдіктер алып жатады. Оларда кездесетін ағаш тектестердің тұқымдары жел арқылы таралады, тұқымы ашық ылғалды жерге түссе, өскін пайда болып, олар жарық сүйгіш болғандықтан, күн сәулесінің қызуынан қорықпай тұтасып қаулап өсіп кетеді. Балашық ағаштар ылғал жеткілікті болса тез өсіп дамиды. еңсесі биіктеп бойлап кете береді. Бұлардан төмен орналасқан бұта тектес өсімдіктердің жемісі болғандықтан, олардың тұқымы мен жемісі жануарлар, құстар арқылы таралады, бірақ бұта тектестер вегетативтік жолмен де көбейе алады, мысалы, тамыр атпалары арқылы көбейеді.
Аралас    орманда    кездесетін    бұта    тектес    өсімдіктердің    халық шаруашылығында үлкен маңызы бар. Мысалы, итмұрын мен қызыл долананың жемістері витаминдер және дәрілік препараттар алу үшін пайдаланылады, ал кейбіреулерінің жемістері  кәдімгі  тамақ ретінде (таңқурай,  қарақат т.б.) қолданылады. Аралас ормандағы ағаштар жапырақ жайғанша, орман іші жарық болып тұрған кезде, яғни ерте көктемде, ондағы көп жылдық шөп тектес эфемероидтар: көктемгі жанаргүл (Аdonis vеrnаlіs), қазжуа (Gаgеа), ұйқы-шөп, (Pulsatilla patens), орман желайдары (Аnеmоnе sіlvеstrіs), астық тұқымдастардан жатаған  шағырбидай (Меlіsа nutаns) т.б. қар кетісімен вегетациялық дәуірге көшіп және оны қысқа мерзім ішінде аяқтап, гүлдеп, жемістері мен тұқымын береді. Аралас орманда кездесетін бұл өсімдіктердің жер астындағы тамыр сабақтарында, жуашықтарында, түйнектерінде өсіп дамуға қажетті қор заттары болады. Бұдан басқа бұлардың қыстаған және былтырғы жылғы күзде пайда болған гүл бүршіктері үстінен қалың төсеніш қабатпен, қармен жабылып тұрғандықтан, топырақ беті қатпайды. Олар суықтан, аяздан, желден қар кеткенше сақталып тұрады. Қар ерігеннен кейін топырақта және оның жеңіл үстіңгі қабатында ылғал көп уақытқа дейін сақталып тұрады. Эфемероидтар осы    мүмкіндіктерді    пайдаланып,    куб    жылына   басталсымен,    бірден вегетациялық дәуірге көшіп қарқынды өсіп дамиды. Ал ағаштар жапырақ жайып, орман іші көленкеленген кезде, олардың вегетациялық дәуірі аяқталып тыныштық дәуірге ауысады. Жазда экскурсия кезінде бұл өсімдіктерді әр түрлі орман өсімдіктерінің бірлестігінде ажырату қиын, оларды тек тұқымы мен жапырақтары арқылы ғана айыруға болады. Аралас орманда ағаштардың қабық бөлімінің түсінің өзгеруіне байланысты олардың жас ерекшелігін анықтауға болады. Экскурсия барысында аралас орманның бірінші ярусын құрайтын кейбір көп жылдық өсімдіктердің өсу кезеңдеріне, яғни жас ерекшелігіне, байланысты жапырақтарының пішінінің (формасы) өзгеріп отыратындығына көңіл бөлу керек. Мысалы, орман бүлдіргенінің жас шағында жапырағы жай жапырақты болып келсе, ал ересейген шағында олардың жапырағы - үшқұлақ күрделі-ауысады. Сол сияқты қала шыршайы мен өзен шыршайының (гравилат городской, гравилат речной) жас кезеңінде жоғарғы жапырағы лира тәрізді болып өзгереді. Аралас орманның ылғалды, көлеңкелі жерлерінде бұтақтанбаған жалғыз сабағында шоқтанып орналасқан төрт жапырағы, бір ғана қап-қара жидегі бар сирек кездесетін қарғакөз (вороний глаз) және сүйсіннің (ятрышник) екі түрі кездеседі - айыл жапыракты және Фукс сүйсіні. Олардың күлгін түсті, жай масақ, жапырағының бетінде қоңырқай дақтар болады. Бұдан басқа аралас орманда мәңгі жасыл өсімдікке жататын дөңгелек жапырақты алмұртшөп (грушанка) кездеседі. Паразитті өсімдіктерден — арамсояу (повилика) кездеседі, ол таңқурай мен қалақайдың сабағына жармасып, селбесіп паразитті тіршілік етеді. Аралас орманда төменнен жоғары қарай өсімдіктердің тік болып биіктігіне байланысты қалыптасуы, яғни ярустылығы, жақсы байқалады.
Тапсырма:

1 Кеппешөп даналарынан аралас орманда кездесетін мына эфемероидтарға: Жанаргүл (горицвет), қазжуа (гусиный лук), құндызшөп (прострел), айдаршөп (хохлатка), әйкен (чина) түрлері т.б. өсімдіктерге биоморфологиялық  сипаттама беру. Олардың қыстаған бүршіктерінің орналасуына көңіл аудару.
2 Эфемероидтардың гүлдерінің құрлысын қарап, формуласын жазу. 

Гетеростиллия (әр түрлі ұзындықтықты мойынды аналық) тән өсімдіктерді анықтау.
3 Аралас орманда кездесетін өсімдіктердің тізімін жасау.
4 Аралас орманда кездесетін өсімдіктермен, олардың тіршілік формаларымен танысып, биоэкологиялық сипаттама беру.
5 Аралас орманның: ағаш тектес, бұта, жартылай бұта тектес және шөп тектес өсімдіктермен танысып, олардың ярустық (биіктігі бойынша) орналасу ерекшеліктерімен танысу.
6 Орман өсімдіктерінің жапырақтарының пішініне, категориясына, жапырақ мозаикасына көңіл аудару, аналогиялық, гомологиялық органдары бар өсімдіктермен танысу. Қыстаған бүршіктерінің орналасуына қарай, Раункиер бойынша, өмір сүру, яғни тіршілік формалары. әр түрлі өсімдіктерді зерттеу.
7 Аралас орманда кездесетін өсімдіктер бірлестіғінің флоралық құрамын анықтап түрлеріне биоморфологиялық, фенологиялық сипаттама беру.
8 Үлгі бойынша дәптерге байқаудың нәтижелерін жазу.
Кесте 10 - Аралас орман өсімдіктерінің түрлерінің құрамы

	№ р/б
	Тұкымдасы, түрі
	Фенологиялық фазасы
	Молдығы (обилие)
	Табылған жері
	Өмір сүру (тіршілік) формасы

	
	
	
	
	
	

	
	
	
	
	
	

	
	
	
	
	
	


Бақылау сұрақтары:

1. Аралас орманда кездесетін өсімдіктерді атаңыз?

2. Аралас орманда кездесетін өсімдіктер бірлестігінің флоралық құрамы
Тақырып 13. Орманға антропогендік факторлардың тигізетін әсері
Мақсаты: адамдардың орманға тигізетін зияндылығын көрсетіп, оларды сақтап қалу жолдары жайында білім беру
 Жоспар:

1. Адамның табиғатқа тигізетін зияны 

2. Орман өрті 

Әдістемелік нұсқау

Республикамызда ормандар аз және олардың жағдайы мәз емес. Оның негізгі себептері – адам факторы, өрт, ауа райының өзгеруі мен айнала қоршаған ортаның ластануы. Орманды қорғау біздің міндетіміз. Орманның адам мен жалпы биосфера үшін маңызы зор. Орман топырақтағы ылғалды сақтай отырып, су балансын тұрақтандырады. Ылғалды жер өсімдік жамылғысы мен жан-жануарлардың көбейе түсуіне ықпал етеді. Орманды алқаптардағы жер асты сулары өзен мен көлдерді қоректендіреді. Орман аң мен құстың мекені, дәрі-дәрмектік өсімдіктер мен жеміс-жидектердің панасы әрі қолайлы тіршілік ортасы болып табылады. 
       Ормандардың егістік алқаптарын қорғауда да рөлі зор. Орманды жерде топырақ, су және жел эрозиясы болмайды. Ал ормансыз жердің топырағы кеуіп, шөлге айналады. Ағаштарды қар тоқтату үшін де отырғызады. 
Орманның ауаны тазартатын да қасиеті бар. Мысалы 1 га орман бір күнде 220-280 кг көмірқышқыл газын сіңіріп, 180-200 кг оттек бөліп шығарады. Яғни ауаның құрамын толықтырып отырады. 
Орман сонымен бірге денсаулық сақтау ортасы. Сондықтан курорт пен сауықтыру кешендері, т.б. демалыс орындарының тек қана орманды жерде салынуытектен-текемес.
     Қазақстанда орманға қарағанда табиғи жайылымдар басым. Өсімдіктің біздің жерімізде 57000 түрі өседі. Оның 506 түрі қорғауды қажет етіп отыр. Жойылып бара жатқан өсімдіктерді сақтап қалу мақсатымен 1981 жылы «Қызыл кітап» шығарылды. Оның мақсаты құрып бара жатқан өсімдіктерді есепке алып, оларды сақтап қалу. Ол үшін көптеген мемлекеттік шаралар жүргізіледі.
Орманды жерге саяхат жасағандағы ең қауіпті нәрсе - өрт. Өрт, көбіне адамдардың жіберген ағаттығынан болады. Олар негізінен отқа деген жауапсыздықтан туады. Әсіресе қылқан жапырақты ормандар өртін сөндіру қиынға түседі. Жыл сайын адамның ағаттығынан мыңдаған гектар ормандар, тоғайлар өрт құшағына оранды. Дүние жүзінде болатын өрттің 97-ы адамдардың табиғатқа селқос қарауынан болады. Кейбір тропикалық ормандардағы өрттер 2-3 айға созылып, үлкен қауіп – қатер туғызады. 

Орман өртi - орман ауданы бойынша таралып жатқан басқарылмайтын жану.                                                                               Орман өрттері жануды объектісіне және олардың тарату сипаты бойынша сипатталады.
       Қазақстанның барлық аумағында орман, дала және орман дала өрттері тіркеледі. Олар хайуанаттар дүниесін, тал-шыбықтарды, бұталарды, дала мен орманда дайын өнімдерді, құрылымдарды және ғимараттарды жояды. Орман өрттері төменгі, жоғарғы және жер асты болып бөлінеді. Өз кезегінде төменгі және жоғарғы,  тұрақты және тұрақсыз болады.
Тұрақты төменгі өрттер орманның төменгі қабаттары бойынша аз жылдамдықпен (минутына 0,5м) ағаштардың топырақ бетіне шыққан тамырлары бар төменгі бөліктерімен (топырақ қабаты, бұталар, ұсақ шырпылар өртенеді)  таралады.
Тұрақсыз төменгі өрттер топырақтың тірі және өлі бөлігін, шырпылрды, орман егістерін, бұталарды өртейді, бірақ қолайлы жағдайлар есебінен жылдамдығы минутына 0,5-1 м және өрттің жоғары болуымен, дымқылдығы жоғары орындардан өтіп кетіп таралады.
Төменгі өрттер үшін кең таралған өрттің формасы тән. 

Орман өрттер әр түрлi себептермен болады. 90 % өрттерге дейiн еңбек және демалыс орындарында өрт қауiпсiздiгi шараларының тұрғындардың бұзуы,  сондай-ақ жөнделмейтін техниканы пайдалану нәтижесінде болады. Табиғи өрттер найзағайлардан болады. Әсіресе жиі өрттер  қолайсыз метеорологиялық жағдайларында (ауаның жоғары температурасы, жаңбырдың көп уақыт боламуы) болады. Өрттер жиі табиғи объектілер жағдайын бақылау қызметтерінің жеткіліксіз бақылауы және жекелеген өрт ошақтарының пайда болғаны туралы сәйкес органдарға уақытында хабарланбағандығынан, сондай-ақ жағдайды объективті емес бағалау нәтижесінде болады. Осының барлығы жекелеген өрт ошақтарының ірі, болып, табиғи апатқа айналады. Республикамызда орман өрттерінің шығына ондаған миллион теңгемен бағаланады.

Өрт қауiптiлігі жоғары болып Ақмола, Павлодар, Солтүстiк Қазақстан, Қостанай облыстарды аумақтағы орман массивтері жатады.
Бақылаудан шығып кеткен орман және дала өрттері орман массивтерін, ауыл шаруашылық мәдениетінің егіндерін және жайылымдарын жояды. 
Бақылау сұрақтары:
1. Адам әрекетінен орманға қандай зиян келтіреді?

2. Орман өрті дегеніміз не?

3. Орманда болатын өрттердің себептерін атаңыз?

Тақырып 13.1     Орманды өртке қарсы орналастыру жобасы 
Мақсаты:   желдің орманға тигізетін әсерін анықтау және орман үшін желдің  маңыздылығын таныстыру.
Жалпы түсінік
Өртке қарсы орналастыру жобасын кұруға төмендегі бөлімдер кіреді:
а)  екпе ағаштардың жануын анықтау; 
ә) өрт картасын кұру немесе сызу;
б)  өртке қарсы іс-шараларды жобалау және өртке қарсы орналасу ведомосін кұру.
Өртке қарсы орналастыру жобасы орман шаруашьшығының барлық аумағындағы екпе ағаштардың жоспары негізінде құрылады.
Ағаштардың жануын анықтау
Ағаштардың жануын проф. В.Т.Нестеровтың өрт қауіптілігі шкаласы бойынша анықтайды. Өрт қауіптілігі класы өрт картасында қара қаламмен сиректетілген сызықтармен сызылады:
I  класс - тік сызықтармен;
II класс - қиғаш (диагональ) сызықтармен,   
III класс - көлденең сызықтармен.
Кластардың шекаралары қара сиямен бастырылады. Ал олардың әріппен белгіленуі, бастырылған участоктың ортасына жазылады.
Ағаштар мен балауса қылқандылар орналасқан учаскелер өрт телімшелерінің ішіне қара қаламмен бастырылып, тор кездендіріліп сызылады.
         Өрттен корғайтын минераландырылған алқаптар мен орлар
Өрттен корғайтын минераландырылған алқаптар - магистральді, кедергілі және екпе ағаштар үзілімдеріне, кварталдвіқ соқпақтарға, жалпы пайдаланудағы жолдың бойына, қылқанды балауса және екпе ағаштардын, айналасына, орман кенттерінің айналасына, кәсіпорындар, орман қорықшыларының кордонына және басқадай өрт көздеріне салынады. Минераландырылған алқаптар мен ертең жерлерді, тазартылмаған кеспеағаштарды, қоңырсыған учаскелерді жеке айырады. Темір жолдардың айналасында жолдың осінен ара кашыктықтары 50-100-150 метр болатын мйнераландырылған алкаптар жүйесі қүрылады. Минераландырылған алкапқа қосымша ені 10-12 м болатын, өртке қарсы кедергілер мен орман кордовдарын, кештерді, өрт қауіпіндегі ағаштардағы қызмет бабында салынған құрьшыстарды айырып, бөлу керек.
Қорғаныс орлары шым тезектерде орналастырылады. Олардың ені шым тезек қабатынын қалыңдығына қарай, 0,75-1,0м (тереңдігі бойынша) болуы керек. Терендігі - судың немесе топырақтың минералды қабатына дейін болады. Қорғаныс орлары төтенше жағдайда ғана аса маңызды қорғаныс объектілерін қорғауға қүрылады.
Су көздерін құру.Табиғи суаттардан суды пайдалағанда судың жиегін түбіне дейін тазартып, тереңдетуді; жағалауды тазалауды; жағалауға өрт агрегаттарын (машиналарды) орналастыру үшін қолайлы орын немесе алаң құруды құрастырған жөн.
Өртке қарсы бағытталған жолдарды құру. Мұндай жолдарды жобалау кезінде ең бірінші, қазіргі уақытга бар жол жүйелерін есепке алу керек. Жаңа салынатын жолдарды осы бүрынғы бар жолдарға қосымша ретінде карастыру керек. Жаңа трассаларды салуды ескеру мақсатында қосымша жолдарды балшықтан аулақ, жүруге қиын жерлерге емес, өртке қарсы үзілімдерге, кварталды соқпақтарға жобалаған дұрыс.                                                                                                                                                                                                                                                                                    
Байланыс. Байланысты жобалау барысында төмендегі түрлері қарастылылуы мүмкін:
а) телефон байланысы; 
ә) радио байланысы;
б) шабарманның (жаяулы, аттылы, мотоциклді, тағы басқалары) кемегі арқылы байланьіс.
Орман шаруашылығының кеңсесі аудан орталығымен, орманшылықпен, орман қорықшының кордонымен, өрт-химиялық станциясымен, өрт мұнараларьшен жэне орман шаруашылығы айналасына жақын орналасқан ауылдармен сеыімді байланыс түрлері (телефон, радиомен) қамтамасыз етілуі керек. Қосымша телефон жүйесін жобалау кезінде оның линиясын жолдың бойына, соктактар мен өртке қарсы, үзілімдерге қарсы жүргізу керек. Телефон сьщы орман арқылы тікелей жүргізуге болмайды, өйткені ол жоспарда каралмаған жаңа трассаларды салуға мәжбүр етеді.
Шолғыншы-карауылдылық қызмет. Жобада шолғыншы-қарауылдылық қызметтің темендегідей объектілері қаралуы мүмкін: өрт мұнаралары және орман қорықшьшарының кордондары.
Өрт мұнаралары әлсіз қиылысқан бедермен 1-ші және 2-топтағы ормандарда жобаланады. Олардың орман шаруашылығы территориясына орналасуы мұнарадан тек қана шаққан өртті керу ғана емес, оның орнын да дәл анықтау үшін, кажет. Мұнаралардын ара қашықтығы 10-12 км-ден аспауы керек» Олар кордондар мен елдімекендерден белгілі бір қашықтықта, төбеді жерде орнадасуы керек. Орман қорықшыларының кордондары бір обходтың екінщісіне.тиетің орман аумағына жобаланады. Ол орман топтары мен олардың жануына байланьістьі 1500-5000 га болуы мүмкін. Кордондар елді-мекендерде немесе оларға жақын жерлерге орналасуы керек. Кордондарды салғанда құдықтың қондырғыларын, сарайды, өртке қарсы құрал-саймандарды сақтайтын орынды, мініс ат, оған ер-тұрман, арба, әбзелдер т.б. қарастыру керек.
Өрт-химиялық станциясы және олрдың жабдықталуы. Өрт-химиялық станциялары орманның ішіне автомашиналар мен ат көлігі жүретін қара жолдар көбірек салынған жерлерге жобаланады. Мұндай станцияларды әр орманшылықта атты-моторлы бүргіштер базасында қолданған пайдалы, ал орталык мекендерде- өрт автомашинасы базасында устаған дұрыс. Өрт станциясының жабдыкталуына төмендегілер кіреді: негізгі агрегатган басқа, калқа, гараж, ерт сөндіргіш сұйық кұйьшған кеспек, асынатын бүріккіштер, аралар, шелектер, сыпырғыштар, балталар, ауыз су қү-йылган үлкен ыдыстар және осы құрал-саймандарды сақгайтын баспана.                                                                                                                                                                                                                                                                                                                                                                                                                                                                                                  
Орман қорғауды насихаттайтын және көрнекті үгіт құралдары. Тұрғындардың  арасында жүргізілетін жалпы түсіндіру жұмысының негізгі звеносы орманды өрттен қорғау ісі болып табылады. Мұндай жүмыстарға төмендегідей шаралар жатады: радио арқылы әңгіме өткізу, жергілікті баспаға мақала жазу, тұрғындардың арасынан ерікті өрт сөндірушілер дружинасын ұйымдастыру, мектептерде «орман достары» атты үйірмелер мен қоғамдар құру, көрнекі үгіт құралдарын (плакат, аншлагтар) халық көп баратын жерлерге (орман кенітері, кордондар, орман шаруашылығы кеңсесі және орманшылық, демалатын орындар, жалпы пайдаланудағы жолдарға, жолдың бұрылыстарына, көпір, өткелдерге т.б.) орналастыру керек. Өртке қарсы басқа да іс-шараларға пропускілі-бақылау пункттерін құруды және өрт қаупіндегі маусымда орман жолдарының бір болігін жабуды жобалауға болады.
Ормандарды өрт каупіне қарсы орналастыру бойынша жұмыстардың кезектілігі
Ормандарды өрт қаупіне қарсы орналастыру жұмыстарының барлық көлемін бір жылдың ішінде орындау мүмкін емес. Сондықтан, орманның жануын, өрттің басталу себебіи, оттың неден щыққанын және т.б. ескере отырып, бірінші кезекте шығын аз кететін, эрі жақсы нэтиже беретін жүмыстарды жоспарлау керек, ал жыл сайынғы шығындардың сомасы 10-жылдық кезеңге біркелкі белінеді.
Жүргізілетін жұмыстардын кезектілігі «Жұмыстардың кезектілігінің ведомосіне» түсіріліп, жобаның текстік бөлімінде дәлелді түрде көрсетіледі.
Бақылау сұрақтары:
1. Адам әрекетінен орманға қандай зиян келтіреді?

2. Орман өрті дегеніміз не?

3. Орманда болатын өрттердің себептерін атаңыз?

Тақырып 14. Қазақстан ормандары
Мақсаты: Қазақстанда кездесетін орман топтарымен танысып, олардың экологиялық жағдайына көңіл аудару 

 Жоспар:

1. Қазақстанда кезедесетін орман топтары 

2. Орманды қалпына келтіретін ағаш түрлері

Әдістемелік нұсқау

Қазақстанда шамамен 600 ағаш жəне бұталар түрлері өседі (лесная энциклопедия, 1986). Орман түзуші қылқан жапырақты тұқымдар (породалар) – кəдімгі қарағай, Шренк (Тянь-Шань) жəне Сібір шыршалары, Сібір балқарағайы, сирегірек Кедр қарағайы, Түркістан жəне Казацкий аршасы, жапырақты тұқымдардан – ақ сексеуіл, қара сексеуіл, зайсан сексеуілі, үлпек жəне қотыр қайыңдар (Betula), көктерек (Populus tremula), қаратерек – тополь черный (Populus nigra), ақтерек – тополь белый (Populus alba), тау терек – ива древовидная (Salix arbuscula), қара қандыағаш (ольха черная).Қазақстан ормандары - орман өсімдіктері жағдайына байланысты 7 топқа бөлінеді:

1. Орманды дала;

2. Дала;

3. Жартылай шөл;

4. Шөл аймақтары;

5. Алтай жəне Сауыр;

6. Солтүстік Тянь-Шань.

Орманды дала ормандары - қайыңнан жəне көктеректен тұратын шоқ ағаштар.
Дала аймағында сирек қайыңдар жəне көктеректен тұратын шоқ ағаштар жəне арал тəрізді қарағайлы ормандар, ұсақ шоқыларда –қарағайлықтар (сосняки), Ертіс өзені маңында таспалы қарағайлы ормандар, Орал, Ертіс, Есіл, Тобыл өзендері аңғарында аңғарлық ормандар (Ветла терек) болады. 
Жартылай шөлдер аймағындағы ормандар жазықтықта ұсақ шоқыларда орналасқан. Оларда аңғарлық ормандар болады.
Шөл аймағында сексеуілдер жəне тоғайлардағы ормандар Іле жəне үшкіржеміс жиделер, ақтал, Жоңғар, Іле, Каспий талдары жəне т.б., теректер (тораңғы), жыңғылдар түрлері Сырдария, Іле, Шу, Қаратал жағалауларында кездеседі.

Алтай жəне Сауыр тауларындағы ормандар 600 м - 2500 м дейін орналасқан. Ол ормандар - Қалбы тау жотасының қарағайлы ормандары, Алтайда Рудныйдың қара қылқан ормандары жəне оңтүстік Алтай жəне Сауыр жапырақты ормандары болып бөлінеді. 

Қазақстанда мемлекеттік орман фондының жалпы ауданы - 21,1млн га (1989). Ормандылық – 3,35%, бір адамға 0,61 га орман келеді. И. И. Ролдугин, А. М. Родионов (1999) мəліметтері бойынша,Қазақстанда орман фондының жалпы ауданы - 25 млн га., оның ішінде орманмен жамылғаны 11,4 млн га., ормандылығы - 4,2%. Орманмен жамылған мемлекеттік орман фондының ауданы - 8,9 млн га., оның ішінде қылқан жапырақтылар - 18,1%, қатты жапырақтылар – 52,4%,жұмсақ жапырақтылар - 14%, қатты жапырақтылар тұқымдарына қайың, емен, шамшат, граб, шаған (ясень), үйеңкі, сексеуіл жатады.Олар қатты сүректер береді. Жұмсақ жапырақтылар тұқымдарына – көктерек, қандыағаш, жөке, терек, тал жəне т.б. жұмсақ сүрек беретін породалар жатады.

Орманды қалпына келтіруде пайдаланылатын негізгі тұқымдар –кəдімгі қарағай (Pinus sylvestris) – сосна обыкновенная, қотыр қайың (Betula pendula) – береза повислая, терек (Populus) – Солтүстік Қазақстанда; Сібір шыршасы, Сібір самырсыны, Сібір балқарағайы,кəдімгі қарағай, қотыр қайың – Шығыс аудандарда, Шренк шыршасы, Сиверс алмасы, кəдімгі өрік жəне т.б. – Оңтүстік Қазақстан тауларында, қара сексеуіл – шөлді аймақта. Қазақстанда қорғайтын екпе ағаштар ауданы - 120 млн га., оның ішінде егістік қорғайтын орман алқаптары - 80 мың га (1980). Егістік қорғауға егілетін негізгі тұқымдар бұтақты қараағаш (Ulmus pinnataramosa- вяз перистоветвистый), қотыр қайың (Betula pendula - береза повислая), бальзамды терек (Populus balsamifera - тополь бальзамический), ақтерек (P. alba - тополь белый), лавр жапырақты терек (P. lanciferia - тополь лавролистный), үшкіржеміс жиде (Elaeаgnus охусагра - лох остроплодный) жəне т.б.
Бақылау сұрақтары:

1. Қазақстанда қандай орман топтары кездеседі?

2. Қазақстанда қылқанжапырақты сүректілердің қандай түрлері өседі?

3. Орманды қалпына келтіруде қандай ағаш түрлерін пайдаланады?
Тақырып 14.1  Қазақстан Шренк шыршасы ормандары ормандары бойынша   зертханалық жұмыс

Мақсаты: шыршалы орманда кездесетін Шренк шыршасымен танысып, биоэкологиялық сипаттама беру. 
Әдістемелік нұсқау

Қазақстан  ормандары  ішінде  ғылыми  тұрғыдан  жан-жақты терең  зерттелгені – шыршалар  орманы (Быков, 1985). Шыршаның таулардағы түрлерінің ылғал жəне топырақ қорғап сақтаудағы рөлі зор. Шыршаның  түрлеріне  Кавказда  өсетін  Picea orientalis,  Қиыр Шығыс  тауларындағы -  Picea ajanensis,  Тянь-Шандағы   Picea schrenkiana  жатады.  Шренк  шыршасы  фитоценоздары  жоғары өнімді жəне сымбаттылығымен жəне сұлулығымен ерекшеленеді.Picea schrenkiana Fisch. et Mey – Шренк шыршасын 1842 жылы 

Ф. Г. Фишер жəне К. А. Мейер Жоңғар Алатауынан жиналған данасы  бойынша  сипаттады.  Бұл мəңгі жасыл  қылқанды  ағаш  биіктігі 45-50 м жəне одан да биік болуы мүмкін.Шренк  шыршасы –  полиморфты.  Қазіргі  кезде  оның  бірнеше  түр  тармақтары,  вариациялары  жəне  формалары  бар.  Шренк шыршасының полиморфизмдігі - оның генофондының молдығының 

дəлелі,  тек  морфологиясын,  биологиясын  жəне  экологиясын, адаптациясының  кең  мүмкіншілігін  ғана  емес,  оларға  қосымша ценотикалық жəне трофикалық байланыстарын дəлелдейді. Шырша туысы - алғашқы юра дəуірі шөгінділерінен белгілі. Яғни тіршілік ете бастағанына 175 млн жыл болды.Академик Б. А. Быковтың (1985) пікірінше, Шренк шыршасының бүкіл  ареалдарын (бұрынғы КСРО шекарасында) 7  ауданға бөлуге болады:

1.  Сауыр –  ең  солтүстіктегі  шырша  орманының  кішкентай 

учаскесі.

2.  Жоңғар –  Жоңғар  Алатауының  солтүстік  беткейлеріндегі шырша ормандары Abies sibirica қатысады. 

3.  Солтүстік Тянь-Шань – ең жоғарғы өнімді шырша ормандары. Ол ормандар Іле Алатауында жəне Күнгей Алатауында жəне Талас, Теріскей Алатауларында орналасқан.

4.  Солтүстік  Тянь-Шань (Іле  Алатауының  жəне  Күнгей Алатауының шығыс сілемдері, Кетпентау, Иныльчек жəне Куйлю). 

Бұл ормандар Солтүстік Тянь-Шань жəне Орталық Тянь-Шань ормандарына өте жақын ерекше Arctous alpina өсімдігінің қатысуымен.

5.  Орталық Тянь-Шань салыстырмалы аласа жəне өнімділігі аз Талас Алатауы (оңтүстік макроклин) Сусамыртау, Нарынтау, Атбашитау ормандары.

6.  Батыс Тянь-Шань Picea schrenkiana subsp. tianschanica доминант ормандар

7.  Алай-Шренк  шыршасының  ең  оңтүстігіндегі  ормандары.  Алай  жəне  Заалай  жоталарындағы  биік  таудағы  қайыңды шыршалықтар.

Тапсырма:
1. Шыршалы  орманның жарық көп түсетін және ашық, құрғақ жерлерінде кездесетін өсімдіктермен, олардың өсу ортасымен танысып биоморфологиялық сипаттама жасау; 
2. Шренк шыршасының даму циклімен танысу.

Бақылау сұрақтары:
1. Қазақстан ормандары ішінде терең зерттелгені қандай орман?

2. Шренк шыршасы Қазақстанның қандай аймақтарында тараған?

3. Шренк шыршасының бүкіл ареалдарын неше ауданға бөлуге болады?
Тақырып 15. Орманды қорғау шаралары  
Мақсаты: студенттерге ормандарды қалпына келтіру жолдары мен сақтап қалу үшін жүргізілетін іс шаралар жайында білім беру.
 Жоспар:

1. Орманды қорғау және орманды қайта қалпына келтіру
2. Ормандарды өрттерден қорғау 
Әдістемелік нұсқау

Орманды қорғау және орманды қайта қалпына келтіру.
Орман қорғау- орман қорын тиімді пайдалану,оны толықтыру,өрттен,зиянкестерден және аурулардан қорғау, сондай-ақ,ағаш өнімін арттыру шаралары. Орманды алқаптарда орман қорғау шараларын тиянақты жүргізу үшін орман бірнешетелімдерге бөлінеді де,олардың әрқайсысы бір орманшыға бекітіледі. Орман қорғау жұмысында өртке қарсы шаралардың мұқият орындалуы бақыланады. Орманды рұқсатсыз кеспеу,ағаш дайындаушылар мен пішен шабушылардың,малшылардың,т.б орман қорын сақтау бақыланады. Қазақстанда орман шаруашылығы және агроорманмелиорация ғылыми-зерттеу институты,орман шаруашылығы мекемелері, т.б айналысады 
Ормандарды өрттерден,заңсыз кесулерден,орманды пайдаланудағы ережелердің бұзылуынан және басқа да ормандарға зақым келтірулерден қорғау үшін орман орналастыру кезінде арнайы іс шаралар жобаланады. 
Іс шаралар қолданыстағы ережелер,бұйрықтар мен басқа құжаттардың негізінде және өткен тексеру кезеңіндегі шаруашылық жүргізуді талдау нәтижелері ескере отырып жобаланады. 
Ормандарды өрттерден қорғау. Орман орналастыру жобаларының түсіндірме жазбасында мына мәселелер қаралады: 
1) орман пайдаланушылардың шекараларын табиғи өрттердің шығуына байланысты белгілеу. Олар әр орам немесе оның бөлігі үшін орман шаруашылығының ғылыми өндірістік орталығында жасалған және Қазақстанның ерекше өрт қаупі бар ормандардағы орман өртерінің алдын алу шараларының жүйесіндегі келтірілген ұсынымдардағы орман қоры аумақтарын табиғи өрт қауіптілігі кластарына жатқызу шкаласы бойынша анықталады. 
2) әр орам немесе оның бір бөлігі үшін табиғи өрт қаупінің орташа класы, соған кірген телімдердің аудандары арқылы анықталады. Содан кейін орамдар немесе олардың бөліктері,табиғи өрт қауіптілігінің класына байланысты бір өрттік телімдерге біріктіріледі. Өртке қаупі бар телімдердің ең кіші ауданы сүлбе картасына қарағанда анық көрінеді (шамамен карта масштабында ол 10 мм 2 кем болмайды). Орманшылықтың өрт қаупі кластарына бөлінуі бойынша қорытынды мәліметтер орман орналастыру жобасының түсіндірме жазбасында келтіріледі; 
3) Ормандарды өрттен қорғау іс шараларына томендегілер жатады: 
Орман өрттерін болдырмауға алдын-алу шаралары(елді мекендерде өртке қарсы дәрістер жүргізу; ормандағы өрт қауіасіздігін сақтауды бақыдау; демалушыларды және саңырауқұлақ, жеміс-жидек жинаушыларды жұмылдыру); 
Өрттің шыққан жерін табу (станционарлы бақылау матчаларын жасау, әуеден жәнежерден бақылау, телефон және радио байланыстарымен қамтамасыз ету); 
Өртті өшіру құралдары мен күштерін ұйымдастыру (химиялық өрт станциясын ӨХС), өртке қарсы құралдар мен жабдықтарының пунктік орталығын салу,орманды қорғау қызыметімен әуе қызметін ұйымдастыру,тік ұшақта қонатын алаңдарды дайындау,өрт болғвн жағдайда,жергілікті кәсіп орындармен тұрғындарды өшіруге жұмылдыру); 
Орманды өрттен қорғауды материалдық – техникалық және қаржылай қамтамасыз ету.

Бақылау сұрақтары:
1. Орманды қорғау дегеніміз не?
2. Орманды қорғауда қандай іс шараларды жүзеге асыру қажет?

3. Өрттің орман үшін қауіптілігі қандай?

4. Қазақстанда орманды келешек ұрпаққа сақтап қалуда қандай жұмыстар жүргізіледі?
Тақырып 15.1  Орманды қорғау шаралары  бойынша   зертханалық жұмыс
Мақсаты:   желдің орманға тигізетін әсерін анықтау және орман үшін желдің  маңыздылығын таныстыру.
Әдістемелік нұсқау

Орман қорғау– орман қорын тиімді пайдалану, оны толықтыру, өрттен, зиянкестерден және аурулардан қорғау, сондай-ақ, ағаш өнімін арттыру шаралары. Орманды алқаптарда орман қорғау шараларын тиянақты жүргізу үшін орман бірнеше телімдергебөлінеді де, олардың әрқайсысы бір орманшыға бекітіледі. Орманшының жұмысынатехникалық орман қорғау инженері басшылық етеді, бақылайды. Орман қорғау жұмысында өртке қарсы шаралардың мұқият орындалуы бақыланады. Орманды рұқсатсыз кеспеу, ағаш дайындаушылар мен пішен шабушылардың, малшылардың, т.б. орман қорын сақтау ережелерін орындауы қадағаланады. Зиянды жәндіктер мен жануарлардың, өсімдік ауруларының пайда болуы бақыланып, қажет жағдайда тиісті мекемелерге тез хабарланады, күрес шаралары ұйымдастырылады. Орманда аң аулау, оның маусымдық ережелерін сақтау бақыланады.Орман қорғау ісінде, орман шаруашалығында радиостанция, телефон болуы керек, өрт-химия станцияларықұрылып, өрт сөндіру топтары ұйымдастырылады. Орман ұшақ, тікұшақтармен барланады. Қазақстанда орман қорғау жұмысымен Қазақ орман шаруашылығы және агроорманмелиорация ғылыми-зерттеу институты, орман шаруашылығы мекемелері, т.б. айналысады.
Тапсырма:

1. Қостанай қаласының  маңындағы ормандарды қорғау шараларына  анализ жасаңыз. 

2. Өртке қарсы профилактикалық шараларды ұйымдастырудың  жоспарын құрыңыз. 
3. Өртке қарсы насихаттауға үндеудің  суретін салыңыздар. 
Бақылау сұрақтары:
1. Орман өрттерінің пайда болуын алдын ала ескертетін іс шараларды атаңыз?

2. Орман өрттерінің жайылуна қарсы жүргізетін іс шараларды атаңыз

3. Орманда демалыс кезінде қандай қауіпсіздік ережелерін атаңыз?

4. Өрт сөндіру құралдарын сипаттаңыз. 

5. Орманда өрттерді сөндірудің жолдарын атаңыз. 

